
           Zwaǧ d yiwen n wansay yesԑan azal d ameqqran deg tmetti. Dɣa tweṣṣa-aɣ ula d 

tasreḍt n lislam fell-as tenna-d: « Zwaǧ, d nnif n tesreḍt ». 

  Ihi, zwaǧ d win i ijemԑen gar sin yimdanen “Argaz d tmeṭṭut” akken ad bnun 

tawacult, d win yettaran assaɣ gar snat n twaculin. 

  Yal yiwen amek i yettwali zwaǧ, maca tuget ttwalin-t d alugen n tudert iγef 

mtawen medden i wakken ad sselḥun timetti-nsen, akken ur ttillin ara wuguren. Sumata 

ansay n zwaǧ deg Tmazɣa yemgarad s waṭas, seg temnaḍt ɣer ṭayeḍ, seg tmetti ɣer 

ṭayeḍ, seg tallit ɣer tayeḍ, maca sya ɣer da nezmer ad d-naf amgared yellan, ɣef waya 

neԑreḍ ad nefk azwel: «Aserwes n zwaǧ gar zik d tura deg lԑerc n At Buԑisi ».Agmar  

yella-d s ubrid n uglam d wannay akked d usseqsi deg lԑerc n At Buԑisi i yettekkin ɣer 

tɣiwant n Tizi n Berber. 

  Aseqsi agejdan n tezrawt-nteɣ: Amek id yettil zwaǧ zik akked tura? Dacu d 

abeddel i d-yellan deg-s? 

  Ihi i wakken ad tseggem tezrawt-iw ԑreḍeɣ ad bḍuɣ leqdic-iw ɣef kraḍ n  

yixfawen: ixef amenzu d win n tesnarrayt i deg ԑreḍeɣ ad d-fkeɣ kra n yisallen icudden 

ɣer tsastant-a, sin ad ԑreḍeɣ ad fkeɣ tikti ɣef tarrayin i sseqdeceɣ. 

  Ma d ixef wis sin tamuɣli ɣef Lɛerc n At Buɛisi, deg-s id mmeslayɣ ɣef 

umezruy-is, sin akin ɛeddiɣ ɣer trakalt, tadamsa, iɣerbazen, inig akked tdukliwin. 

  Deg yixfa wis kraḍ ɛarḍeɣ ad d-glemeɣ s telqayt ayen iwaliɣ deg wannar, akked 

yigemmaḍ i ɣer ssaweḍeɣ deg tsastant-iw i ayɛawnen akken ad gzuɣ ayen i d-iḍerrun 

deg tmeɣriwin i ḥedreɣ.    

Tazwert:  

 

           Deg yixf-a n tesnarrayt ad ԑreḍeɣ ad meslayeɣ ɣef tmental i yeǧǧan ad nefren 

asentel-a, ad d-fkeɣ kra n tbadutin n wawalen icudden ɣer-as ara aɣ-yissiwḍen ɣer tigzi-

ines. 

  Γer taggara ad d-fkeɣ  tarrayin i seqdeceɣ: annay d udiwenni imi d tid i iwulmen 

leqdic-a. 

1.Assisen n usentel: 

  Azwel n usentel n tezrawt-iw, d win umi semmiɣ« Aserwes n zwaǧ gar zik d win 

tura» deg Lԑerc n At Buԑisi. Leqdic-a d win i d-yettawin ɣef wansayen yerzan zwağ deg 

tmetti n At Buԑisi, d ubeddel i d-yellan tura. 

 

2.Afran n usentel:  

 

  Afran n usentel-a, ur d-yelli ara kan akka imi frenɣit-id ilmend n kra n temgalwa 

gar-asent ad d-bdeɣ: 

 

2.1.Timgalwa timesdγariyin:  

 

- Tamezwarut: ur d-llint ara tezrawin ɣef usentel-a deg temnaḍt-nneɣ. 

- Tis snat: neẓra belli ttԑeddayen yiseggasen deg tudert-nneɣ tanmetti, yettili-d 

ubeddel deg kra n wansayen, ihi i wakken ur ttruḥen ara wansayen-a ilaq ad  

d-nerr tamuɣli-nneɣ ɣur-sen, ɣef waya i ferneɣ asentel-a. 

- Tis kraḍ: Ad d-fkeɣ tagnit i yimnadiyen-nniḍen i yebɣan ad d-awin ɣef 

usentel-a; ad serwsen gar temnaḍt-nsen akked temnaḍt-nneɣ. 

 

2.2.Timgalwa tummisin:  

  Akken i waliɣ, ulac win i izemmren ad d-yemmeslay ɣef wayeḍ war ma yezwir       

deg wayen it-yerzan. 

-  D lԑerc-iw, ur nezmir ara ad zwireɣ deg tudrin-nniḍen ad t-neǧǧ. 

- Nextar-it akken ad yeshil lḥal, imi yeqreb ur yettruḥ ara wakud, yerna ur 

tafeɣ ara uguren d wid ara d-sseqsiɣ. 

-  Bɣiɣ ad sԑueɣ aṭas n tektiwin ɣef lԑerc-nneγ, ad ssemɣureɣ tamussni-nneɣ 

fell-as.    

- Hemmeleɣ isental yerzan tawacult d tmetti. 

        3.Iswan n tezrawt: 

                    Iswi agejdan d win yerzan amgired gar zwaǧ n zik d win n tura. 

  1- Ad nẓer ma yella aṭas n ubeddel i d-yellan deg lԑerc-nneɣ. 

  2- Ad nessider ansay-nneɣ. 

  3- Ad nesnerni idles amaziɣ. 

 

4.Taγessa n usentel n tezrawt: 

 

4.1.Aseqsi agejdan: 

           Timetti leqbayel d tin yesԑan aṭas n wansayen d isekkiren, ɣas akken nwala 

tegnatin n lferḥ ad izamulen n wansayen-a. ɣef waya fkiɣed aseqsi: Amek id-yettili 

zwaǧ zik akked tura? Dacu d abeddel i d-yellan deg-s? 

 

4.2.Iseqsiyen -nniḍen:  

        1- D acu d ansayen i ṭṭafaren at zik 1962-1990? 

        2- D acu d ansayen n zwağ i yellan tura? 

        3- D acu d abeddel id yellan? 

 

4.3. Turdiwin: Turdiwin yerzan asentel ɣef wacu i tres tezrawt-iw d akken: 

         Lɛerc n At Buɛisi, d Lɛerc isseḥbibren wi iḥerrzen laɛwayed d wansayen n lejdud 

fkan-as azal meqqer akken ur jellunt ara, xersum ɣef wayen yerzan asentel n zwağ, i 

yellan d lsas n tudert n yal amdan, i yettwaḥsaben d nnesf n tasreḍt, ɣas akken ansay n 

zwağ ad d-naf wessiɛ-it imi yemgarad ɣef temnaḍt ɣer tayeḍ, maca ad d-naf d akken ɣas 

yeḍra-d ubeddel deg-s gar zik d tura maca mačči s waṭas imi imdanen n tura leḥḥun 

akken leḥḥun wussan akked ubeddel iḍerrun deg tmetti d umaḍal s umata, ihi yessefk ad 

d-yili ubeddel  akken i tbeddel teswiɛt n umdan, maca ɣas akken yeḍra-d ubeddel-agi ad 

d-naf Lɛerc n At Buɛisi d win yeṭṭfen deg tjaddit, yesseḥbibiren ɣef wansayen i yellan d 

agerruğ ur nfennu.   

4.4.Awalen immektiwen:  

 

Zwaǧ:  

          Zwağ: D assaγ yesdukkulen argaz d tmeṭṭut s leԑqed, iḍerru-d s tmeɣra, llant deg-

s ukuẓ n temsal: aԑeyyen, lexṭubyya, lfatiḥa, tameɣra. Tamezwarut d aẓar, kraḍ n 

tineggura d ixulaf. Ula d Lɛerc n At Buɛisi llant deg-s ukuẓ n temsal: Aɛeyyen, 

Lexṭubyya, Lfatiḥa, tameɣra. 

          Γer waya lmada tis ukuẓ deg lqanun n twacult azzayri teqqar-d « Zwağ d leɛqed i 

d-yettilin ger urgaz d tmeṭṭut, iswi-ines d lebni n twacult lsas-is d lemḥibba, d rreḥma d 

lemɛiwna d uḥraz n nnesba»1 

Lexṭubiyya: 

        Lexṭubiya: D asmi ara ffɣen yimawlan n yilemẓi ɣer wid n tin i nwan ad as-tt-id-

awin i mmi-tsen. 

Md: tanfalit i sseqdacen mi ara ssutren taqcict d ta: « Ihi, nusa-ken-id i nnesba, ad nxḍeb 

yelli-twen Mbarka i mmi-tneɣ Samir».  Ihi lexṭubiyya d asurif  amezwaru ara yexdem 

win yebɣan ad yezweǧ. 

         Lqanun azzayri n twacult yefka-as anamek akka « D lwaԑd s zwaǧ, yezmer yal 

yiwen seg-sen ad ibeddel ṛṛay-is»,2 akka daɣen i as-fkan tabadut ula deg tmura n 

Lmerruk d Tunes d Suriya3. Ma yella d lqanun n fransa ur-yefki ara anamek i 

lexṭubiyya ɣas ulamma ur zewǧen ara mebla yis-s. 

         Lexṭubiyya deg Lɛerc n At Buɛisi tettil tameqqrant neɣ d tamectuḥt ilmend n 

liḥala n tudert akked tdamsa n wmdan, neɣ ilmend y iɛeggalen n twwacult.    

      Lfatiḥa:  

Lfatiḥa: deg Lɛerc n At Buɛisi tettili-d mi ara ad d-awḍen iqeffafen γer uxxam n 

teslit, ad d-yeqqim γer ṭṭabla baba-as n yisli neγ win i iwekkel d ccix (limam), i d-yewwi 

                                                 
 شرح قانون الأسرة الجزائري :الدكتور بلحاج فيلوجيزالعربي -1

 «وس زوجت و إذا النف ».40-29الجزائر. ص  –بن عكنون  –ديوان المطبوعات الجامعية الساحة المركزية  1999طبعة  

 .7سورة الكوثر الآية 

 " وعد بالزواج يحق لأحد الطرفين العدول عنه " 84-ص الزواج و الطلاق في قانون الأسرة الجزائري :عبد العزيز سعد  2
 نفس المرجع 3

baba-as n teslit neγ win i iwekkel daγen d inigan ad γren ‟lfatiḥa” d tasuret tamezwarut 

ara ɣren, sin akkin ad asen-dԑun i yisli d teslit s lehna d wussan igerrzen. 

       Leԑqed: 

        Laɛqed: D tifert i deg ara ad arun yisli d teslit akked inigan tizmilin-nsen ilmend n 

Lɛerc n At Buɛisi, iḍerru-d s rrwaḥ n yisli d sin n yinigan (zemren ad ilin d imawlan-is), 

d teslit d yimawlan-is γer uxxam n tγiwant  

           Abarek: ( ahenni neɤ asbirek ) 

               Abarek: Ass n tmeɣra ad d-asen yimeɛraḍen ad as-barken i bab n tmeɣra, anect-a   

yezmer ad yili umslay akka: «kulci mebruk, ad ikemmel Rebbi deg lxir ncallah». neɣ 

idrimen, neɣ s tikci n warrazen, akken i yuɣen tanumi ssemrasent deg tmeɣriwin Lɛerc 

n At buɛisi.  

      Ccerṭ:  

              Ccerṭ: Aṭas i as-yefkan tabadut i ccerṭ  gar-asent: 

 D idrimen ara as-yefk urgaz i tmeṭṭut yebɣa ad yaɣ. Lqanun azzayri n twacult 

yefka-as anamek, dakken d ayen ara as-yefk yisli i teslit ama d idrimen neɣ d 

ayen -nniḍen, aya amzun d azamul ɣef lebɣi-ines akken yezweǧ yid-s. Ma yella 

deg tmurt n Lmeṛṛuk d ayen ara yefk yisli s wazal i uxxam n teqcict akken ad 

yeɛqed yid-s4.  

 «Ccerṭ d azal n yidrimen i ilaqen ad as-ten-yefk yisli i yimawlan n teslit deg 

tegnit n zwaǧ yis-s ara d-yili unegaru-a»5. 

              Ma yella d tabadutt tis kraḍ teqqar-d: 

 «Ccerṭ ɣer leqbayel d azal n yidrimen ara as-yefk bab-as n yisli i bab-as n 

teslit»6 mi ara γren tasuret n lfatiḥa, ccerṭ d win i yellan deg lqanun, aladɣa deg 

tesreḍt isyefkan azal meqqer i d-yellan s wazal n 1gr n wwereɣ ara yefk wergaz 

i tmeṭṭut ass mi ara ɣren fatiḥa. 

                                                 
 نفس المرجع  4

5R. BASAGANA et A. SAYAD, Habitat rt structures familiales en Kabylie. N d’édition 06/73. Alger 1974. 

« C’est la somme que le future marie doit verser aux parents de la future épouse a l’occasion du mariage, et 

pour que celui-ci avoir lieu »  
6 LACOSTE-DUJDIN, “Dictionnaire de la culture Berbère en Kabylie”. Edition la découverte, paris 2005, p 

330 

        Ihi akka sumata i d-yettili ccerṭ am deg lɛerc n At Buɛisi neɣ deg leɛrac-

nniḍen.   

       Lḥenni:  

              Lḥenni: Yettili ass mi ara druḥen yimawlan n urgaz ad win yid-sen leǧhaz n teslit. 

       Deg yiḍ ad teqqen teslit lḥenni gar yimawlan-is d yiqriben-is, aya yettili-d s ccna d     

usnemmer gar tlawin, ula deg uxxam n yisli tettili-d tuqqna n lḥenni. Aya yettil-id ula 

deg tmeɣriwin n Lɛerc n At Buɛisi.  

       Ssbaḥ: 

              Ssbaḥ: Ad yekker yisl, ad yeffeɣ berra n uxxam i wakken ur yeẓẓar ara baba-as neɣ 

ɛmum-is ……acku yettsetḥi. Mi ara kecment tlawin ɣer teslit ad tafent d akken tcebeḥ, 

ad serḥent i teɣratin. Sin akkin tislit as-fken ad tnawel berkukes neɣ seksu ad ččen at 

wexxam, tislit ur t-txeddem ara lecɣal n uxxam 7 (sa) n wussan deg uxxam n urgaz-is; 

ass wis sebεa imawlan ad d-rzun ɣur-s ttawin-d yid-sen aksum , seksu …atg i wakken 

ad xedmen imensi ad teč. Ihi ssebaḥ anka ay tilli deg Lɛerc n At Bɛisi.  

5.Tazersastant: 

                         Tazrawt-iw tbedd ɣef tasastant, tin iwemi fkiɣ azal meqqar, dɣa tellad deg Lɛerc 

n At Buɛisi i yeṭṭafren taɣiwant n Tizi n Berber, anida ibdiɣ agmar-is 06/12/2019 armi 

taggara 10/04/2020, azal n kraḍ n wayyuren, deg-s i yefɣeɣ ɣer unnar  

             6.Tasastant: 

      Tasastant-iw d tin i d-yellan deg Lɛerc n At Buɛisi deg tɣiwant n Tizi n Berber. 

      Deg tazwara rrziɣ ɣer taddart-a, akken ad gemreɣ isallen icudden ɣer tezrawt-iw 

d wayen i ttnadiɣ, dɣa mi wḍeɣ ɣer dinna lḥiɣ gar tzenqatin n taddart ahat ad d-afeɣ ḥed 

ara sseqsaɣ neɣ aydimel abrid ɣer ḥed yexxamen neɣ n yimeqqranen n taddart-a imi d 

wid ifazen deg tmussni, anida i yufiɣ agraw n tlawin qqiment deg yimi n lbab 

temwanasent, dɣa rziɣ ɣur-sent msalameɣ yid-sent awal yettawi-d wayeḍ armi newweḍ 

ɣer wayen i ttnadiɣ uqbel ad bduɣ iseqsiyin-iw ssfehmeɣ-itent ɣef wacu i ttnadiɣ d 

wayen i yeḥwağeɣ, dɣa imi fehment kecmeɣ srid ɣer yiseqsiyen anida i d-yeḍra 

udiwenni gar-atneɣ, ambaddel n yimesla, llant ufiɣtent ula deg tezgi ixeddmen tibḥirt 

neɣ kessent lmal, rnu daɣen llant tid i yiceyyɛen ɣer walbaɛd n temɣarin timeqqranin d 

tijudda-nsen tid i sseḥdaren s waṭas deg tmeɣriwin-nsen imi d tid i d-yettawin 

icewwiqen d wawalen ḥlawen i yesɛan azal meqqer deg tudert-nsen n yal-ass. Ihi 

sumata s ubrid-a i ssawḍeɣ gemreɣ-d ayen iwumi zemmreɣ n yisallen yerzan Lɛerc-a i 

yesɛan assaɣ akked usentel ɣef wacu i tbedd tezrawt-iw.   

      7.Tarrayt d tfuksa n umahil : 

    Di tazwara sawḍeɣ gmrɣed seg tmussniwin-iw, dɣa mi walaɣ deqs n yisalen i 

yellan, dɣa yettunefkaɣ lḥal akken ad nefeɣ ɣer wunnar, dɣa nesaweḍ nesasten azal n 40 

n yimsulɣa ladɣa imeqqranen-nsen imi d widak i yesɛan tamusni ɣef wayen id nettnadi, 

anida inḍfer abrid n yiseqsiyen, awal yettawi-d wayeḍ armi nessweḍ negmer-d akk 

isalen yerzan asentel aserwes n zwağ gar zik d tura deg Lɛerc n At Buisiɛ, anda i d-yella 

ɣef kraḍ n yiberdan gar-asen :  

 

          7.1.Annay:  

                     Awal annay yekkad-d seg uẓar “ny”, ihi annay d yiwen n ttawil gar ttawilat iaɣ- 

yessawḍen ɣer wul n wayen ara nissin, send ad iger yiwen asurif-is, yessefk fell-as ad 

iwala anda ad isers iḍarren-is. 

                            Deg tazwara rriɣ tamuɣli-iw ɣer lɛerc n At Buɛisi d wayen i as-d-yezzin, syin 

xedmeɣ adiwenni d kra n madden i zewǧen tura d wid i zewǧen zik, syin ḥeḍerɣ kra n 

tmeɣriwin deg-sent nerra tamuɣli-iw ɤer wayen akk id d-iḍerrun deg-sent. 

 

7.2. Adiwenni:  

                  Adiwenni d yiwen ubrid seg yiberdan igejdanen, yettili-d ilmend n ugmar n 

yisallen. Awal adiwenni yekka-d seg umyag “ini”, yettili-d gar sin yemdanen neɤ ugar. 

S ubrid-a i ssawḍeɣ ad sseqsiɣ timɣarin, imɤaren, aseqsi akked tiririt, adiwenni yebḍa 

ɣef sin: adiwenni d yiwen umdan, adiwenni d ugraw.  

        xedmeɣ adiwenni akked yiwen n wmdan anda i ssqedceɣ deg-s iseqsiyen iyefkiɣ.  

 

      8.Assisen n yimsulɤa: 

                  Assisen n yimsulɣa d aḥric umi fkiɣ azal meqqer, imi fell-asen i tebna tasastant-

iw, rnu daɣen d wid ara idirren ɣef yiseqsiyen d wayen i ttnadiɣ akked yisallen yerzan 

tazrawt-iw, imsulɣa-agi d wid yettidiren deg Lɛerc n At Buɛisi i d-yezgan deg tɣiwant n 

Tizi n Berber, d wid yemgaraden deg laɛmer anida ssastneɣ imeqqranen seg-sen am 

tlawin am yergazen imi d wid i yesɛan tamussni i ifazen s waṭas ɣef zwağ n zik acku d 

timeɣriwin i ten-yerzans tuget, anda i seqsiɣ ula d yilemeziyen seg-sen imi ula d nuhni 

ahat yella wayen ikesben seg tmussni n zik, akken daɣen ɣef zwağ n tura acku dayen i 

ten-yerzan, akked wid yellan ɣer tam-aw id yefkan afus n tallelt. 

         8.1.Tfelwit n yimsulɣa :  

                  Ayen yerzan imsulɣa-agi issasetneɣ d yisallen fell-asen dayen ara ad d-naf deg 

tfelwit-a i d-yettafaren. 

 Taha dayen yaɛnan zik: 

Uṭṭun   Isem Awettay  Tazzuft  Addad n     

twacult 

  Aswir  

ussanan 

Azemz n 

 ugmar 

01  Ḥada 70     Tawtemt Lal n uxxam Ulac 06/12/2019 

02  Ṭawes 80     Tawtemt Lal n uxxam Ulac 06/12/2019 

03 Nana 

Ṭawes 

86 Tawtemt Lal n uxxam Ulac 06/12/2019 

04 Ḍawiya 79 Tawtemt Lal n uxxam Ulac 10/12/2019 

05 Um lhana 61 Tawtemt Lal n uxxam Ulac 10/12/2019 

06 Xali Ḥmed 80  Awtem  D afellaḥ  15/12/2019 

07 Σalğiya 77  Tawtemt Lal n uxxam Ulac 20/12/2019 

08 Lwiza 58  Tawtemt Taflaḥt  20/12/2019 

09 Imma 

Zulixa 

58  Tawtemt Taflaḥt  23/12/2019 

10 Ğuhra 80  Tawtemt Lal n uxxam Ulac 23/12/2019 

11 Tasaɛdit 75 Tawtemt Lal n uxxam Ulac 25/12/2019 

12 Zahra 70 Tawtemt Lal n uxxam Ulac 05/01/2020 

13 Malika 76 Tawtemt Lal n uxxam Ulac 07/01/2020 

14 Zahwa 66 Tawtemt Lal n uxxam Ulac 07/01/2020 

15 Ḍrifa 86 Tawtemt Lal n uxxam Ulac 10/01/2020 

16 Raḥma 85 Tawtemt Lal n uxxam Ulac 10/01/2020 

17 Faṭma 71 Tawtemt Lal n uxxam Ulac 13/01/2020 

18 Yamina 64 Tawtemt Lal n uxxam Ulac 13/01/2020 

19 Ḥuriya 73 Tawtemt Lal n uxxam Ulac 15/01/2020 

20 Calabiya 69 Tawtemt Lal n uxxam Ulac 17/01/2020 

 

 Taha dayen yeɛnan tura.  

 

Uṭṭun  Isem Awettay Tazzuft  Addad n      

twacult 

  Aswir  

ussanan 

Azemz n 

ugmar 

01 Karima 28 Tawtemt Tanersamt 5 eme 25/01/2020 

02 Fahima 30 Tawtemt ulac  25/01/2020 

03 Zahiya 31 Tawtemt Taxiyaṭ 8 eme 26/01/2020 

04 Safiya 29 Tawtemt Taxiyaṭ 6 eme 30/01/2020 

05 Suhila 25 Tawtemt bac  01/02/2020 

06 Sliman 39 Awtem D abennay 9 eme 01/02/2020 

07 Ɣaniya 27 Tawtemt ulac  06/02/2020 

08 Nadiya 28 Tawtemt Tanersamt 7 eme 07/02/2020 

09 Yasmina 26 Tawtemt D tanelmadt Aseggas wis 4 

deg tseddawit 

10/02/2020 

10 Tiziri 40 Tawtemt ulac  13/02/2020 

11 Tilelli 25 Tawtemt tanelmadt Aseggas wis 4 

deg uɣrbaz 

alemmas 

14/02/2020 

12 SaƐida 27 Tawtemt tanersamt 6 eme 15/02/2020 

13 Nuriya 29 Tawtemt D taselmadt  06/03/2020 

14 Tunes 31 Tawtemt Taxeyyaṭ 4 eme 07/03/2020 

15 Kahina 29 Tawtemt Taselmadt  13/03/2020 

16 Katiba 27 Tawtemt Taxdamt deg 

tḥanut 

 18/03/2020 

17 Ḥasina 26 Tawtemt D tanelmadt Aseggas wis 2 

deg tseddawit 

20/03/2020 

18 Ğamila 32 Tawtemt Taflaḥt 8eme 04/04/2020 

19 Cafiya 24 Tawtemt D tanelmadt  10/04/2020 

   

       9.Uguren: 

            Deg tikli n tezrawt-iw ufiɣ-d kra n wuguren deg tazwara, maca ssaweḍeɣ ad    

tent-fruɣ,gar-asen: 

 Lexsas n yidlisen i d-yuran ɣef usentel n zwağ. 

 Ulac win i d-yemmeslayen ɣef wansayen i ssemrasen tura deg tmeɣriwin. 

 Llant tlawin ugint ad d-mmeslayent ɣef yiman-sent acku ssetḥant. 

         Taggrayt: 

                       Deg uḥric n tesnarrayt neɛreḍ ad d-nesnekwu ɣef wacu yettekki usentel-nteɣ 

akked tarrayin i nessemres deg-s nefka-d tabadut i kra n yinmektiwen ara yilin d tasarut 

n uesentel-nteɣ. Syin nefka-d tabadut n yineggura-a annay d udiwenni, akked d imsulɣa 

amek i ten-nefren. 

                       Ihi ɣer taggara nemmeslay-d ɣef wuguren i d-nemlal ama deg tama n yidlisen 

neɣ d ayen-nniḍen. Deg yixef i d-iteddun, ad d-nemmeslay ɣef tmuɣli n Lɛerc n At 

Buɛisi. 

  

 



 

 

 
 

Ixef II : 

Tamuɣli ɣef Lɛerc n 

At Buɛisi 

           Tazwert: 

                       Yal aɣref amek i yesfuggel deg kra n tɣawsa ara s d-yeğğen asmekti deg tudrt-

is, ladɣa zwağ dayen id d-ttbiyinen lferḥ n yemdanen, ihi deg uḥric-a n tiẓri ad ɛarḍeɣ 

ad mmeslayeɣ ɣef umezruy, tarakalt, tilissa, tadamsa, iɣerbzen, inig, tiddukliwin n At 

Buɛisi.   

                       Tizi n Berber d yiwet n tɣiwant i yesεan isem d amaziɣ yebḍa ɣef sin n 

wawalen; tizi (adrar), Berber (imaziɣen), tebdḍa ɣef sin n leεruc d igejdanen; At 

waretuεli, At Buεisi. 

            1. Amezruy-is: 

                        Tamnaḍt-a d tin yesεan amezruy am tuget n temnaḍin n tmurt n leqbayel ladɣa 

deg tegrawla n 54, imi aṭas n yimeɣrasen i yeɣlin deg-s,  ɣas ulamma ur ttwassnen ara 

s waṭas maca deg temnaḍt-a ǧǧan-d lǧerrat yettwrun s idammen, ma nebder-d kra deg-

sen: Belεid Σellawa, Mrabti Saεdi u Lmehdi, Maεmac Lḥusin, Ben Σli Saεdi d wiyyaḍ. 

                        Adrar s yawes tettwassen temnaḍt-a qqaren-as (isek) yeṭṭafar idurar n Babur 

deg tama-nniḍen n Wat Smaεil qqaren-as adrar n Fad imi ula d timesriffegt n ucengu 

afṛansis i d-sseɣlini meɣṛasen mazal-itt d anagi dinna1. 

            2. Tarakalt: 

                               Taɣiwant n At Buɛisi d yiwet n temnaḍt n gar timnaḍin n lqbayel i d-yezgan 

deg Tizi n Berber. Taɣiwant-a tesɛa liseɛ 35 Km2. Ma yella deg wayen yeɛnan 

imezdaɣ ad naf d tin yesɛan azal 12 624 n yimdanen deg useggas n 2008. Tebɛad ɣef 

weqqas azal n 10 n km(kilu miṭer), azal n 35 ɣef temdint n waɣir n bgayet. 

                       Ma yella d timnaḍin i as-d yezzin ad naf deg ugafa taɣiwant n Weqqas tesɛa 

azal 53 i kilumitren, deg umalu d taɣiwant n Tici, deg usammar d taɣiwant n At 

Smaɛal, ma yella deg unẓul d At Tizi d tɣiwant n waɣir n Stif. Taɣiwant-a tesɛa 12 n 

tudrin: Iwrisin, Iɣil merẓuq, Ayeryaṭ, Tibuɛlamin, Aḥriq leɣmaṭ, Imdan, Agni n 

Temara, Agni Mesɛud, Buɛmara, Tifernin, Iɣil Wis, Tizi Laxmis. 

                       Ma d ayen i icudden ɣer lḥal n tegnawt ad t-naf d tin yesmiṭen deg tegrest, 

ageffur yekkat deg idurar s waṭas, deg unebdu d win yeḥman. Taɣiwant-a d tin yesɛan 

daɣen taliwin d wasifat;( Laɛnaser n Buɛmara, lɛinser n Burbiɛa, asif yemɛarṭen, asif 

nerḥa d taqdimt). 

            3.Tadamsa : 

                        Taɣiwant n Tizi n Berber d taẓawaliti, mi ulac ɣur-s tadamsa yeqwan, ma 

nebder-d imi taɣiwant-a d idurar kan i yellan deg-s, iberdan iɣelnawen ulac ɣur-s, 

tadamsa terked deg-s anagar ma nebder-d tamerrit i tesεa. 

 

                                                           
1. (Ḥmed) bufudi, 80 n yiseggasen. 

3.1. Tafellaḥt : 

                       Am yal tamnaḍt n Leqbayel tamnaḍt n At Buεisi tettwassen s yisekla n 

uzemmur d tegrurin* d ččina s waṭas, ẓik imezdaɣ-is ttidiren s wayen i asen-d-yefka 

wakal am yirden d temẓin d ibawen akked cclaṭa d lbaṭaṭa, dexan, tajilbant; imi azal n 

80% n wakal yettmagga. 

                       Ma d ayen yerzan iɣersiwen n uxxam ttṛebbin izgaren, iwẓaṭ, ulli, tiɣeṭṭen 

akked iɣyal d iserdan (iserdunen).2 

3.2. Tamguri : 

                        Ẓik tettwassen temnaḍt n Wat Buεisi s uqermud i xeddmen lejdud-nneɣ 

znuzuyen-t ula ɣer temnaḍin i as-d-yezzin am Tici d Buxlifa d Weqqas.3 

         4. Asɣurbez (iɣerbazen): 

                        Deg lεerc n At Buεisi, imezdaɣ  n Iwrisin d Iɣil Merzuq qqaren deg yiwen n 

uɣerbaz isem-is ̎ Ḥemana Ɛemmar̎, ma yella d Agni Yerwel, Iger n Wulmu, Imdan, 

Agni n Tmara, Agni n Mesɛud akked Uḥriq n Leɣmat qqaren deg uɣerbaz n ̎ Maɛmac 

Ḥusin ̎ , ma yella d Buɛemmara, Tifernin, Iɣil n Wis yal tamnaḍṭ tesɛa aɣerbaz-is. 

                        Am waken yella yiwen uɣerbaz alemmas deg taddart n Imdan i d-yezgan deg 

wammas n udewwaṛ d yiwet n tesnawit i d-yezgan deg teẓrurt d tamnaḍt gar AT 

Buɛisi d Wat Waret Uεli.4 

         5. Inig: 

                        Imezdaɣ n At Buεisi d wid yettinigen am yal iqbayliyen; ama daxel n tmurt 

ama berra n tmurt, llan wid yeǧǧan tamurt-nsen kecmen timdinin; am Bgayet d 

Weqqas d Tici d tmannaɣt n tmurt Lezzayer, ttuɣalen-d kan deg imuras n unebdu am 

waken llan wid ur d-nettuɣal ara, ma yella berra n tmurt,  ladɣa tamurt n fransa anda 

tuget deg-sen qqimen dinna imi tarwa-nsen tlul u teɣra dinna.5 

  

                                                           
2. ( Ḥemu) Belɛid,  89 n yiseggasen. 
3.(Ḥmed) Yusfi, 62 n yiseggasen.  
4. (Ḥusin) Maɛmac, 60 n yiseggasen. 
5. (Akli) Mirabṭi, 61 n yiseggasen.  

          6. Tidukliwin :  

                        Ad d-nini yemgarad ugama-nsent llant tidukliwin tidelsan-in, tidukliwin n 

tesreḍt d tidukliwin timettiyin..... 

           Taggrayt:  

                          Γer taggara, awal ara ad d-nernu ɣef Lεerc n At Buεisi, d akken imezdaɣ-is 

mačči d wid yettwalin iman-is d Isaḥliyen, imi nutni ttwalin iman-nsen mgaraden fell-

asen, imi zgan beεden ɣef yilel agrakal ɣas ma drus. 

                        Ma nebder-d ayen s wayes yettwassen umḍiq-a, ladɣa s yisaffen d icercuren 

(Tamda n ugris Iɣil wis, akked wasif n Yemεarṭen), ma d udmawen id-yufraren, llan 

wid yettwssnen s tẓuri (massen :Tahar Σisi, Lwennas Gerruǧ, AYt ikni Buεlam), deg 

usedwel d tira(mass Rabḥi Σellawa akked mass Tahar Σisi diselmaden n tmaziɣt deg 

tesdawit n Bgayet) deg tɣamsa (mass Murad Mesεudan) deg radyu taɣelnawt ..atg. 

                        mslayɣ-d ɣef tesnarrayt akked tamuɣli ɣef Lɛerc n At Buɛisi, tura ad ɛaddiɣ 

ɣer teslesḍt n wayen i d-negmer seg unnar deg yixef ara d-iḍefren. 

                          

 



 

 

 

Ixef III : 

Tasleḍt 

            Tazwert :  

                       Aḥric-a n tesleḍt d win i d-yellan deg unnar, d aglam n tmeɣra n zik d tin n tura, 

deg-s ad ɛerḍeɣ ad d-meslayeɣ s telqayt ɣef wayen i ḍerrun segmi ara tebdu tmeɣra 

alma i tekfa, ad d-iniɣ amek i d-yettili uheyyi n tmeɣra? D acu-tent tigawin i d-yettilin 

deg yal ass armi d taggara, deg wayen yerzan tameɣra n zik seqsaɣ wid i zewğen deg 

lawan-nni akked wid iḥeḍren, ma yella d tameɣra n tura d tin i ḥeḍreɣ deg lɛerc n At 

Buɛisi, ɛerḍeɣ ad d-beyyneɣ ansayen i nxeddem ɣur-nneɣ. Imi zwağ d ansay iteg assaɣ 

gar sin n yimedanen, snat n twaculin, sin yiderman neɣ gar tmurt d tayeḍ…atg, deg 

zwağ n zik neṭṭafar ayen id-teğğa tsuta i tayeḍ: uɣur i d-yettuɣal wawal anggaru deg 

ssalḥu n taluft-a n zwağ seg lexṭṭubegga armi d ass ara tkfu tmeɣra, d wass n sbuɛ. 

     1. Aheyyi n tmeɣra zik : 

           S umata aheyyi (asuğed) yettili-d send n tmeɣra s ukuẓ n wussan, ladɣa tilawin 

n uxxam fetlent seksu, ma yella d tislit tettheyyi-d iman-is, tettaɣ-d akra n tğellabin ara 

tettlusu deg uxxam-is, yerna yemma-s n teslit ad as-taɣ ayen yerzan akk aḍref 

ma :(imeqysen, izraren, leqṭina (taɛsabt), asaru, axlal, arḍif), bla ma nettsu sin 

iḥerman( Axellal, aɛdil) yezṭan s ufus deg uxxam. 

                        Zik tislit tettak azal iman-is mačča s tawilat illan imiren-nni akk am (agusim s 

imi-s, lekḥul (taẓult), leḥenni, ur tettruḥ ara ɣer tnersamt⃰, ur ttɣummu ara iman-is seg 

yiṭij, acu kan tetteqen lḥenni. Tislit ur ttawi ara iselfa ara tels kan, arnu ɣef waya 

tettawi daɣen ayen ara tsexdem deg texxamt-is am yidil. 

                        Tameɣra-ya ur s-ḥeḍireɣ ara, acku zik i tmug, acu kan kra n tlawin deg taddart 

n “Agni n Tmara”, d yiwet gar tudrin i d-yezgan deg temnaḍt n At Buɛisi, ay d-iḥkan 

amek i zweğent. Tilawin-a d tid i yzewğen deg taddart-nsent, Aṭas n leqdic i ilaqen ɣef 

at uxxam ad t-xdemen.      

                         Mi yeqqim yiwen wass i wakken ad teddu, at uxxam ad bdan ad ɛarḍen, wid 

as-ndikan, ama d laɛmum, lexwal…. Acu kan deg tama n twacult n baba-s id-llan aṭas 

n yimaɛeraḍen, imi d bab-s d yemma-s ara i ɛareḍen akk medden am lğiran am wiyaṭ. 

                        Ihi aɛraḍ yettaweḍ azal n 100, gar-asen 30 d irgazen, llan wid i d-yettasen 

ttɣimin yiwen n was, llan wid i d-yettasen ttɣimin sin wusan. Tameɣra xeddmen-tt 

yimawlan-is ɣef teɣzi n sin wussan. Send tmeɣra sin wussan1.  

                        I wakken ad d-nini amek i tettili lfatiḥa steqsaɣ xali Ḥmed deg leɛamer-is 80 n 

yiseggasen. 

 Lfatiḥa:  

                        Ad iruḥ baba-s n teqcict, gma-s d ɛammi-s ɣer lğameɛ n tẓallit, anda ulac lḥes, 

anct-a yesɛa azal akken ad slen akk i ccix mi ara d-yettmeslay. Ad qqimen merra ad 

as-d-zzin netta ad yeqqim deg tlemmast, baba-s n teslit d baba-s n yesli ad mqabalen 

yal yiwen ɣer tama-s, isli ilaq ad iruḥ ass-nni. Ccix-nni ad ibdu ad imeslay deg tazwara 

ɣef zwağ s umata, sin ad ibdu ad iɣer Lfatiḥa ma d irgazen ad refden ifassen-nsen ad 

                                                             
1 .(Ḥada) Mirabṭi, 70 n yiseggasen. 

qqaren “Amin”, mi ifuk ad asen-yedɛu s lxir d lehna i yislan-nni. Mi ara faken laqraya 

ad ɛeddin ɣer ccerṭ. 

 Ccerṭ: 

                        Deg tazwara ad asen-d-yini tarrayt s wacu ara ṭelben taqcict ɣef baba-s ad 

asen-d-yini tarrayt-a: « ay at leflani (isem n twacult-nsen) nussa-d i nnesba Rebbi ad 

aɣ-tefkem yelli-twen leflantiyya( isem n teqcict-nni) i mmi-tneɣ leflani (isem n 

uqcicc-nni) » ad as-d-yeɛawed baba-s n yesli kraḍ n tikwal, syin ad as-d-yerr baba-s n 

teslit neɣ win iwekklen « nekki fkiɣ-ak-tt ma yefka-yak-tt Rebbi» ad as-d-yeɛawed 

kraḍ n tikwal, wid i iḥṭren ad as-inin « kullci mebruk fell-awen, ncallah ad rebḥen ɣef 

lbaɛṭna». 

                        Ad inṭeq ccix-nni ad asen-yini ad ɛaddin ɣer ccerṭ, dɣa imir ad iddem baba-s n 

yisli deg lğib-is azal n semmus igiman n yidinaren (5000 DA), ad ten-id-isers ɣef 

ṭṭabla, dɣa baba-s n teslit ad yeddem azal n sin igiman n yidinaren, d wa ara d- yilin d 

azamul n ccert, ɣur-nneɣ mačči d idrimen i yesɛan azal.     

                       Ad naf daɣen mi ara d-qqimen sin wussan i tmeɣra ttasen-d wid i ten-iqerben, 

am xwali-s, tiɛamatin-is i wakken ad ḥeṭren yerna ad ten-ɛiwnen deg leqdic, imeɛraḍ-a 

d wid i d-yewwin ad as-fken isefken (cadeaux) am rriḥa, llan wiyaṭ ttaken idrimen, 

acku tislit ayen i ihewwen yiwen ara as-yefk2. 

                       Mi yeqqim yiwen wass i tmeɣra, tettruḥu yemma-s n teslit ɣer tlawin n twacult 

ad tent-ɛreḍ i wakken ad fettlent seksu d berkukes.  

            Asefru i d-cennunt mi ara fetlent seksu: 

Taẓallit-iw ɣef Nbi 

Muḥammed Rasul Allah 

Ayajeğğiy n tzizwa 

A Rebbi kemmel-as i lferḥ.3 

 

                                                             
2 .(Ḥmed) bufudi, 80 n yisegasen. 
3. (Ḥuriya) Yusfi, 58 n yiseggasen. 

            Asefru- nniḍen: 

Aqli-yi fettleɣ seksu 

Xelṭeɣ aman d wuwren 

Berneɣ deg-s 

Akken ad iḥewwel seksu.4 

           Asfru-nniḍen: 

Besmallah anebdu 

Ncallah ad ilhu 

Seksu ad at-neftel s lferḥ 

I teqcict ad tefreḥ 

A yemma-s awi-d awren 

A weltma-s awi-d aman 

Qqimemt lxalat 

Rebbi akent-iɛin5 

Taɣerbalt d durim n filali 

Taɣerbalt tebna tɛella 

Qqeɛdemt smid taha tameɣra n weltma 

Taɣerbalt d durim d ucbiḥ 

Taɣerbalt tebna tɛella 

Qqeɛdemt smid tayi d tameɣra n wletma taɛzizt6 

                                                             
4 .  (Ḥada) Mirabṭi, 70 n yiseggasen. 
5 . (Ṭawes) Bulekwan, 87 n yiseggasen. 
6 . (Zulixa) Bufudi, 60 n yiseggasen. 

                        Timɣarin cennunt izlan, anda i ttcekkirent isli d teslit d lal n tmeɣra, baba-s 

deɛɛunt-as s lxir, mala d tiqcicin ad ttɛawadent deffir-nsent, (muqel izlan, d ucekker n 

yesli d teslit d lal n tmeɣra deg tjentaḍ Sb 69, 70). 

Tɛenni ttwexxir 

Tɛenni ttwexxir 

D argaz lɛali i yuɣeɣ 

D argaz lɛali i yuɣeɣ 

 

Yewwi-yi ddaw ifer-is 

Uh a yimɣaren 

Deɛwa n lxir i yeɣriben 

 

Tɛenni ttwexxir 

Tɛenni ttwexxir 

Aqli deg uxxam n taddart 

Mreḥba s leḥbab-nneɣ 

Am yergazen am lxalat 

Uh a yimɣaren 

Deɛwa n lxir i yeɣriben7 

                Asefru anda i d-ttecekkirent lal n tmeɣra: 

Lal n tmeɣra tiqcert n ugusim 

Teswit mitin lgelba d adrim 

                                                             
7 . (Ḥada) Mirabṭi, 70 n yiseggasen. 

Win i kem-ikesben wellah ur yendim8 

                       Ladɣa tsers-d yemma-s d yesstma-s leqehwa d uyefki d lesfenğ9, mi fukent ad 

qqlent ad kemlent aftal ( leflail, anawel n seku), alami fukent lmaḥel n 12, tilawin-

nniḍen yuɣ lḥal heyyant-d lefṭur akken ad feṭrent, mi feṭrent dayen fukent, llant tlawin 

i yettruḥun ad sersent taccuyt akken ad ifur seksu, ma yella d tidak-nniḍen clalayent 

dduzan ideg xedment.  

                         Tameddit ad bdan imaɛraḍen i sen-yettilin am xwalt-is d ɛamtat-is ad d-tasent, 

ad tent-mmiyer yemma-s, tilawin ad d-kecment ɣer uxxam ma d irgazen ad qqimen di 

berra nuhni d baba-s, ad sen-d awin lqehwa. Llan irgazen i ruḥen ad qḍun ayen ara 

swejden azekka-nni, ma d wiyaḍ ad ilin bdan timezli n wakraren, anda i neḥder zlan 

ukuẓ n yixfawen, ma d tilawin clalayent lkerc, tiyaṭ zelfent buzluf, mi fuken dayen 

irgazen ad t-bḍun merra ad tgren ɣer ufrigu. Mi d-leḥqen wid i d-yeqḍan, ad skecmen 

lqeḍyan ɣer texxamt anda ijmeɛen i immugen i wancta. Tilawin sliliwent, cennunt, 

kkatent abendayer, ceṭṭḥent. Tilawin-nniḍen ad bdant ad heyyint imensi i twacult10. 

1.Ass amenzu n tmeɣra:  

           Ass n lğemɛa tasebeḥit, imawlan n teslit ad d-kren zik, tilawin ad d-heyyint 

lqehwa akken i wid yellan dinna, syin akin ad krent snat n tlawin timeqqranin 

(timɣarin) ad rrent snat n teccuyin i berkukes d snat-nniḍen i cṭiṭḥa, tilawin-nniḍen ad 

d-heyyint snat n ṭwabel, mi d-iweḍ lefṭur ad ččen, tidak-nniḍen ad ilint xedment-d 

imnğar (ikursiyen n lluḥ) d yimedriyen deg ufray anda ara qqimen imɛraḍen. 

             Deg tallit-nni truḥen tasebḥit wass seg uxxam n yesli ɣer uxxam n teslit 

iqeffafen( d wid ara yerzun s axxam n teslit ad as-xedmen alḥenni neɣ ad tt-id-awin), 

sin yergaren d kraḍ n tlawin, tawin didsen ikerri ara zlun ( ẓer tugna 1), akked d kra n 

isufar izegza akked litra n dhan ṭayeḍ n zzit uzemmur d kilu n sker d tḥjurt n lqehwa, 

irgazen ad ruḥen zlun i kerri, ad tazun, ma d tilawin ad qqiment deg uxxam ad sunt 

lqehwa, mi d-yewweḍ lawan n lefḍur ad feḍren am yergazen am tlawin, irgazen-nni ad 

uɣalen akked yiwet n temɣart akken ad heyyin ula d nuhni i tmeɣra n mmit-sen, ma 

yella d tamɣart-nniḍen ad t-qqim dinna alama id tedda d teslit. 

                                                             
8 . (Tasɛdit) Belɛid, 65 n yiseggasen. 
9. Lsfenğ : lexfaf. 
10 .(Calabiya) Wazen, 69 n yiseggasen. 

            Ma yella d tislit ad tells taqndurt ad texdem lekḥul d uyusim, ad t-mceḍ ad 

texdem tafunart. Kra n tlawin cennunt kkatent abendayer, ma yella d irgazen ad 

qqimen ttqessiren gar-asen11. 

           Mi ara d-yewweḍ uzal (deg ṭṭhur almi lɛaser) ad kkrent ukuẓ n tlawin 

taneggarut deg-sent ad tesɛu 40 iseggasen ad rrent kraḍ n taccuyin, llal n uxxam ad tili 

theyya-d alxḍra id-wwin at uxxam terna-d ayen i ixussen, xedment deg texxamt 

tawsɛant, akken daɣent d tlata-nniḍen ttɛawadent i seksu deg texxamt-nniḍen. 

   Mi d-wweḍ tmeddit ad bdan imeɛraḍen ad d-ttawḍen ɣer uxxam, yal yiwen acu 

as-d-yewwi, amur ameqqran ttakent-as tiqendyar akked tfunarin. Ma yella d yemma-s  

ad tebdu astereḥeb s tnebga-win, lferḥ yettbin deg udem-is, tettemsalam yid-sent 

nutenti ad as-d barkent s temɣra n yell-is ad as-inin-t« D tamerbuḥt tmeɣra n yell-im, 

ncallah ad izyen Rebbi tawenz-as, ad issizdeg Rebbi sseɛd-is!» mala d nettat ad asent-

ini « ad kemt-ihenni Rebbi, laɛquba ɣer lwacul-im d yessi-m», dɣa ad bdunt ad 

sliliwent. 

           Ma d irgazen bṭan ɣef sin: At uxxam qeddcen ma d wiyaḍ d imeɛraḍen ceṭḥen 

ferḥen amzun d tameɣra-nsen. Baba-s n teslit yettru am lṭufan acku yelli-s ad truḥ ad 

teğğ axxam. Irgazen deg lɛut-is (irgazen yellan ɛadlen yi-s deg laɛmer) ttsebbiren-t 

ssuturen deg-s ad yecḍeḥ yid-sen i wakken ad yekkes ɣef wul-is. 

           Deg Tmeɣreb ad d-leḥqen iqeffafen azal n 10 yid-sen, ad d-awin leğhaz akked 

ttegnant (aqfu n lḥenni), tilawin ad rrent ɣer texxamt n teslit ad sersent ayen id-wwin 

neɣ ayen id-wwint am: (aqfu n lḥenni d leğhaz). Ssin akkin at uxxam ad bdun acečči, 

beddun deg yergazen, ad ččen seksu d uksum d lfakiya am dellaɛ mi kkren ad ɛeddint 

lxalat akken ad ččent, mi fukken-t ɛeddan-t i wakken ad qqimen-t deg ufrag, mi 

fukken acečči, ad ɛeddin ad ssujden amkan n teslit anda ara texdem lḥenni, dɣa 

xedmen agertil deg lqaɛa ad d-sersen tamenğurt(takursit n lluḥ) ɣef wacu ara teqqim 

teslit, mi fukken ad ɛeddint tqeffafin ad awin-t tislit akk d tbalizt d uqeffu n leḥenni ad 

tt-sɣimen-t ɣef tkursit, ad tt-sebbiḥent (cennun-t) lxalat ɣef lḥenni12, dɣa ad asen-inin-t 

akka (muqel isefra d tbuɣarin ɣef lḥenni deg tjentaḍ Sb 70, 71, 72)   

 

Sres-d lḥenni 

Ternuḍ lmesbaḥ 

Ad zzin-t lamluk 

                                                             
11 .(Zhra) Yusfi, 70 n yiseggasen. 
12 .(Malika) Bleɛid, 76 n yiseggasen. 

Ad sellint ɣef Nbi 

 

           Mi ara ssajden-t leḥwayej n lḥenni ad bdun-t ad tteqnen-t lḥenni ad cennun-t 

akka :  

 

Awid afus-im 

Taqendurt telsiḍ 

Isura xaḍen mxalfa 

Smellah a lḥenni 

Yegman di tili 

Imi glul wagur 

Tiziri tuli 

A tin mi ferḥeɣ 

Yas-d yerr-it13 

(…) 

           Mi fukkent-t ad sliliwent ad kkren-t ad cetḥent-t akked tislit, ssin akin ad kkren 

iqeffafen ad wellin i wakken ad qqlen azekka-nni akken ad awin tislit-nsen. Mi ara ad 

uɣalen ad tekker twacult n teqcict ad cetḥen yid-s, mi kfan ad sḥebsen ccna wa d ruḥen 

ad ṭsen. 

2.Ass wis sin n tmeɣra: 

                        Azekka-nni  ssbeḥ  ad kkren at uxxam zik ad heyyin iman-nsen i wakken ad 

teffeɣ  yelli-tsen, tislit ad tekker ad tessujed  iman-is  ad  tels  taqendurt n leqbayel  i 

wumi  ɣaren taqendurt  iwaḍiyen s umendil, ad tkeḥel ad texdem agussim i  yimmi-s 

ad teffer udem-is s umendil d tfunart n dalas ad texdem lxiḍ n rruḥ ɣef uqerruy-is14. 

                        Mi d-wweḍ d 9 n sbaḥ ad d-leḥqen iqeffafen, ad d-yawi aɣyul ɣef wacu ara ad 

awin tislit (ẓer tugna 2), lxalat cennun-t akka: 

 

A taṭeggalt-nneɣ a tiqit n zzit 

Dɛeɣkem s Rebbi serganeɣd tislit 

A taṭeggalt-nneɣ a tiqit n dhan 

Dɛeɣkem s Rebbi serganeɣd ayen lɛali 

                                                             
13. (Tasaɛdit) Belɛid, 65 n yiseggasen.   
14 .(Ḥuriya) Mɛmac,73 n yiseggasen. 

Taṭegalt-nneɣ a yicit n llim 

Dɛeɣkem s Rebbi mudesergeṭ yelli-m 

Taṭeggalt-nneɣ a yicit n ččina 

Dɛaɣkem s Rebbi mudesergeṭ ɛarus15 

                        Sin akin ad tt-id- yessufeɣ baba-s seg uxxam ad d-t-ekk s daw ufus-is ad as-tt-

yefk i urgaz-is, ad tt-yessuli ɣef uɣyul-nni ad tt-yawi, ad t-ḍfer ɛemt-is akked tmeṭṭut 

ɛemmi-s d uletma-s tameqqrant akked ɛemmi-s d xali-s d gma-s ameqqran, teddun 

cennun ceṭḥen armi wṭen.  

                        Mi wḍen ad tt-tmager temɣart-is s wudem yennecraḥen d tɣerbalt deg ufus-is  

akked d tejmaɛt n lxalat steqbilen-tt s ttesbiḥ d ccna dɣa cennun-t akka: 

 

         Lɛeslama-m a tislit 

    Ad k- myeg Rebbi d taseɛdit 

           Lɛeslama-m a ɛarus 

                       Taseɛdit n twenza 

                       Wwet lbarud s xilla 

                       Lɛeslama s ccabeb 

                                                              At lehri n tutayt  

                                                           Id-iwin lallas n tullas16  

 

                        Mi ara tekcem teslit ad as-tefk yemma-s n yesli lkas n waman ad sun deg sin 

am yesli am teslit ssin akin ad asen-tesseqreb taɣerbalt-nni i wakken ad ddmen 

leḥlawat akked nwar (lḥimmes akked ibawen d leɛdes) akken ad tt-deggren ɣer deffir 

ssin akin ad kecmen ɣer uxxam, lxalat ad ttkemmilent ccna akka : 

 

Zwir a lal n weɛcur 

Awi-d tarbuyt lmarcuc 

Ad tt-ger lɛada m ṭiṭ tukḥilt i medden akk17 

 

                        Ssin akkin ad rren wid ad itebɛen tislit akken ad ččen imekli id-heggan 

imawlan n yisli, ssin ɣer-s ad heyyin imawlan n yesli ṭabla akked umendil i wakken ad 

                                                             
15 .( Ḥuriya) Yusfi, 58 n yiseggasen. 
16 . (Ṭawes) Bulekwan, 86 n yiseggasen. 
17. (Zulixa) Bufudi 60, n yiseggasen. 

as-qqnen lḥenni i yesli, ad as-fken taqessult deg-s lmelḥ i wakken ad t-iḥerrek mi ara 

sifk ḥed idrimen, yal yiwen ad yawi tameṭṭut-is ad ɛeddin ad as-fken ayen i wumi 

zemren d idrimen, mi kfan medden ad teddem imma-s n yesli amendil- nni ad t-id-

jmeɛ ad t-id-sers ɣef uqerruy n  baba-s ad yeddem taqessult-nni ad tt-isers deg lqaɛ ɣef 

ugertil i wakken ad tt-irrez mmi-s, mi ara tt-yerrz ad kkren ad ceṭḥen merra akked yesli 

d teslit18. 

                                 Akka dɣa tameɣra i tettfakka s unecreḥ d lehna d tumert !!!! 

 

3.Ass n ssbuɛ (ass n sebɛeyyam): 

            Mi ara d-yaweṭ ass n sebɛeyyam deg mi tɛedda tmeɣra, imawlan n teslit ad 

rezfen i wakken ad rren ssbuɛ i yelli-tsen, dɣa ttawin-d yid-sen aksum d seksu akked 

tqendyar i wat uxxam akked d leḥwayej tiziḍanin am ṭṭmer akked d nnwar. 

            Ma d imawlan n yesli ttheyyin-d imekli i ymerzaf-nsen dɣa xeddmen leḥwayej 

yelhan akken ad cebbḥen udemawen-nsen zat n yiṭulan-nsen. 

 

            Akka i ttilint tmeɣriwin deg lɛerc n At Buɛisi, ttilin-t anagar s unecreḥ d lehna 

d tumert19! 

        

 

 

 

 

 

 

 

 

 

 

 

 

 

 

                                                             
18 .(Tasɛdit) Maɛzuzu, 65 n yiseggasen. 
19 .(Ḍrifa) Budwi, 86 n yiseggasen. 

          2.Aheyyi n tmeɣra n tura : 

                        S umata aheyyi n tmeɣra yettili-d send n tmeɣra s yiwet n ddurt neɣ snat, ladɣa 

tilawin n uxxam imi berzent, ttnawalent berkukes, mala tid-nniḍen jemɛent ayen ur 

tteḥwiğint ara, deg-sent tid ixeddmen tiziḍanin20 s wacu ara tqahwan ssebaḥ, ma yella 

d tislit segmi ara tettwaxḍeb nettat tessewjad lqec-is, tettaɣed lqec n twafɣa akked d 

isebbaḍen, yerna tettxid-id tiqndyar ara tettlus deg uxxam akked tmeɣriwin, war ma 

nettu isɣunen n uẓref d wid n ureɣ …….atg. 

                       Tislit tettak azal ameqran i leɛmr-is akken ad tcebbeḥ iman-is ass-nni mi ara 

tezweğ, send tameɣra tislit tettɣummu iman-is ɣef yiṭij akken ur tettibrik ara ass-nni n 

tmeɣra; rnu daɣent mačči dayen lqecc n llebsa i tettheyyi, ula ayen ara teḥwiğ deg 

texxamt-is, am zwari, ikubriyen, tiẓerbi-yin, tisumtiwin am tkmalit, akken d sin n 

iḥerman…….atg. Akken daɣen tettruḥ teslit d yesli ɣer tɣiwant akken ad ɛallen leɛqed 

(ẓer tugna 3), yettruḥ yisli d baba-s akked teslit d baba-s d gma-s, mi ara faken isli ad 

iruḥ ad yawwi tiẓiḍanin i yimawlan-is akked d imawlan n tmeṭṭut-is ad ixelles lbaruk. 

                       Ass-nni mi ara d-qqimen semmus n wussan i tmeɣra, ttruḥen tetten ɣef teslit, 

yerna qerran lfatiḥa. Nekk i wakken ad inniɣ amek i d-tettili lfatiḥa ɛardeɣ sastneɣ 

gma Sliman i yesɛan deg leɛmer-is 39 n yiseggasen yezweğ rniɣ wid iḥḍren dinna i 

wakken ad sɛuɣ isallen fell-as. 

 Lfatiḥa : 

                 Lfatiḥa tettili-d send tameɣra s semmus n wussan, ad iruḥ baba-s n teslit, ɛami-

s d gma-s, akked baba-s n yesli d yesli d xal-is, gma-s ameqqra, ɣer tmesgida, llan 

nnan-as i ccix yettraju-ten, mi ara awḍen amezwar aneggar, ad rren ad qqimen ɣef 

tzerbiyin, ad yeqqim baba-s n teslit d yesli, yal yiwen ad iqabel wayeḍ, isli illaq ad yili 

dinna, akken ma llan ad susmen, syin ccix ad yebdu ameslaya ad yehder ɣef yilugan n 

zwağ, syin ad ibdu ad d-iqra lfatiḥa; ma yella d irgazen-nniḍen ad smuzegten nutni 

ṭṭfen afus n lmeɛruf  mi ara faken ad segrin s wawal     Amin˝ dɣa ccix ad asen-yedɛu s 

lxir d lehna i yesli d teslit. Sin akkin ad ɛeddin ɣer ccert, ad ččen ɣef teslit-nni (ayen 

akk id-yettilin mi ara ruḥen ɣer tmesgida lfatiḥa, ccerṭ)21. 

 

                                                             
20 . Tiẓiḍanin : Lḥelwa (les guateux). 
21 .(Aɛmiruc) Yusfi, 34 n yiseggasen. 

 Ccert : 

                 Deg tazwara ad asen-d-yini ccix tarrayt s wacu ara sutren taqcict-nni s ɣur 

baba-s ad as-yini: « A yat flan( isem n twacult-nsen): nusa-d ad aɣ -tefkem yelli-twen 

Ḥabiba i mmi-tneɣ Lɣani» tanfalit-a d tin ara d-iɛiwed baba-s n yisli kraḍ n tikal, sin 

ad as-d-yerr baba-s n teslit «fkiɣ-ak-tt ma yefka ak-tt Rebbi» ad as-d-iɛawed ula d 

netta kraḍ n tikal, mala d wid yellan din ad asen-inin: «kulci mebruk fell-awen, ncallah 

ḥaca lxir d lehna ara yezdin gar-awen». 

                       Ssin akkin ad ɛeddin ɣer ccerṭ, ad d- yefk baba-s n yesli idrimen i ccix-nni ad 

yefreq deg-sen amur n teslit d amenzu amur-nniḍen ibaba-s d yemma-s (seg tawinest 

armi d snat n twinas idinaren), rnu daɣen ma yella xali-s, ɛemmi-s d gma-s; ma yella 

ayen yerzan isufar n wučči am: awren, udi d ikerri aqqefaf (ayen iwumi neqqar: imensi 

n yiqeffafen) yessalay-as ccix leḥsab almend n wamek ttnuzun deg lawan-nni ad sent-

yefk d idrimen. Ma yella d ccix ur ixeddem ara amur i yiman-is d baba-s n yisli ara s-

yefken acḥal i yebɣa. 

                       Γer taggara ad asen-yini ccix-nni: “Tasreḍt tineslemt akka i d-teqqar ncallah 

newi-tt-id deg sswab ma necceḍ a Rebbi ɛfuyaɣ”. Ihi ccɣel n yergazen deg tmesgida 

yefra yal yiwen ad yuɣal s axxam-is22. 

                       Γas ma yella kecmen-d idrimen deg temsalt n ccerṭ, aya mačči d ayen id-

yettbeyyinen belli tameṭṭut taqbaylit tettnuzu.  

      Tameɣra i ḥeḍreɣ d tin i d-yellan deg taddart i wumi qqaren: Agni n Tmara, d 

yiwet gar tudrin i d-yezgan deg lɛerc n At Buɛisi taɣiwant n Tizi n Berber aɣir n 

Bgayet, tameɣra d tina n teqcict ara yzewğen ɣer taddart-nniḍen iwumi qqaren 

“Tibizelt” deg tɣiwant n At Mellul, yettili-d usnuzgem send tameɣra d usujed-is, mi 

ara tebdu tameɣra aṭas n lecɣal i ilaqen ɣef at uxxam ad aten-xedmen. 

                Mi ara mazal kraḍ  n wussan i tmeɣra, tislit tetteruḥ ɣer tnersamt akken ad as-

ternu di ccbaḥa-as, At uxxam ttnejmaɛen akken ad xedmen umuɣ n yimeɛraḍen wid 

ara ɛerḍen ɣef yumayen d wid n yiwen wass, mi ara faken llan wiyaḍ ssawalen-asen s 

umuddim( portable) llan wid ara ceyɛen takarḍa ma yella d wid i iqrben ad iruḥ yiwen 

uɛeggal n twacult akken ad t-id-inced, ma yella d irgazen nutni daɣen sɛan lecɣal  i 

ten-yerzan am: aheyyi n wadeg anda ara qqimen yimeɛraḍen d wanda ara ččen 

                                                             
22 .( Arbi) Yusfi, 56 n yiseggasen. 

(ikursiyen d ṭwabel) imi irgazen bɣan ad frun lecɣal-nsen zik, rnu daɣen asiweḍ n 

yisufar n tagella (d učči) ara sxedmen, war ma nettu ccɣel ameqqran i tettaddam 

tyemmat imi anezgun d agla-s akken ad tnadi tiɣawsiwin akk  i ilezmen di tmeɣra gar-

asent : iricuyen, ticcuyin, tiṭebsiyin neɣ tiqeslin, tiɣenğawin, tifurciṭin, iɣenğawen…...   

           Ad naf daɣen mi ara d-grin sin n wussan i tmeɣra, tislit tettkemmil lqec ur 

texdim yakan deg tbalizin s  tallelt (temɛiwna) n tayeḍ, akked d kra n tɣwsiwin ara tefk 

d tarzeft i iɛeggalen n twacult n urgaz-is ara yilin d tawacult-is tis snat yal yiwen s 

tunt-is s (amur-is), gar wayen i as-ntettferreq ad d-nebder: Rriḥa, ssabun, tijellabin, 

tiserbiṭ, …atg, d acu kan tamɣart d umɣar tettak-asen ayen yelhan ugar am: zzawra 

neɣ d lidra. Ass-nni tameddit n wass gma-s d uletma-s n yesli d kra n yimɛawnen-

nniḍen akken ad ssufɣen lqec-is, lqec ara yeffɣen s teɣratin ɣas akken leḥzen yeddhem 

ulawen n wat uxxam imi dayen i d-yettbeyinen d akken yelli-tsen qrib aten-teǧ nettat 

daɣen. 

          Aheyyi n tmeɣra mazal yettkemmil tiqcicin n leɛmum d lǧiran ttneqqint iyuẓaḍ, 

seqcarent izegza (lxeḍra), ma yella d tilawin ttnawalent imensi s lferh d unecreḥ; 

ayetma-s n teslit ur bɣin ad zeglen yiwen yal tikelt mi ara d magren wid snen ad asen-

inin imensi d yimekli deg tallit-a n tmeɣra ɣur-neɣ ɣas akken llan necden-iten yakan. 

                Tameɣra n teqcic-a i ḥeḍreɣ xedemen-tt yimawlan-is ɣef kraḍ n wussan, acku 

tawacult-is d tin yesɛan. Deg wass amenzu llan ɛmumi-s, xwal-is, ɛmamt-is, xwalt-is, 

isetma-s i zewğen d tmeddukal-is, aken ad meɛawnen deg usujed alamma tekfa 

tmeɣra. Ma d imeɛraḍen-nniḍen ad d-asen ass amenzu ad ččen imensi, ass wis sin ad 

ččen imesi, ass wis kraḍ llan gar-asen wid ara yeddun deffir n teslit. 

                Llan daɣen wid i ixussen(ur rbiḥen ara, ur sɛin ara adrim, d iẓawliyen) deg 

tedrimt xeddmen tameɣra deg yiwen n wass kan d acu kan mačči anagar wid ur nesɛi 

ara adrim ula d wid yebɣan ad yefru timsal-is s lemɣawla; deg-s ad sseččen imaɛraḍen 

i imensi tislit seg tama-s ad tettseddir sya mi ara dawḍen iqeffafen ad as-d-awin 

leǧǧhaz-is, ad as-qnen lḥenni, azekka-nni ad teffeɣ ulac aṭas n yimeɛraḍen dayen wid 

ara yeddun deffir-s d kra n lǧiran-is ma bɣan ad ḥeḍren. 

 

1.Ass amenzu n tmeɣra:  

             Ass n larbeɛa sbeḥ, ttkemmilen aheyyi, yal yiwen d acu n cɣel i yesɛa, tilawin 

ssewwayen imekli, tiyaḍ ssewjadent adeg anda ara qqimen imeɛraḍen, d wanida ara 

sseččen, tiyaḍ ssicbiḥent tiɣmert anda ara teqqim teslit s wayen sɛan d tawil icebḥen, 

ma yella d gma-s n teslit iruḥ akken ad d-yawi (DJ)23 allal n ccna, anda ara naf 

yemma-s n taslit tettreḥib s yimeɛraḍen-s i d-yerzan ɣer-s ad as-barkent s tmeɣra n 

yell-is ad as-inint: « ncallah ad izeyyen Rebbi saɛd-is», « Ad tiger Rbbi d tawenza 

tasaɛdit tamerbuḥt, ncallah ad rebḥent fell-as yessetma-s», « ncallah abruɛ-is d abruɛ 

asaɛdi amerbuḥ»…..atg ad asen-ter « ad akent-ihenni Rebbi», « ncallah laɛquba ɣer 

lwacul-im d yessi-m», ladɣa ad bdunt tiɣratin, syin ad teddu yid-sent ɣer texxamt anda 

ttɣimin inebgawen din i tella teslit, yal yiwet s wacu ara as-tḥenni zwaǧ-is, ad qqiment 

tin yebɣan ad tezhu tzehhu tin yebɣan ad tqesser tettqessir, mi ara d-yaweḍ lawan n 

yimekli ad ruḥent teqcicin i iqedcen ad sersent ɣef ṭṭabla ayen akk id-sewwen akka 

am: cclaṭa leḥmis( ifelfel) d leǧwaz ad sawlent i tmeɛraḍin ad feḍrent, si tama-nniḍen 

ula d irgazen feṭṭren daɣen. 

                 Mi fuken, ilḥeq-d uzal tilawin-nni ad uɣalent ɣer texxamt anda qqiment yakan, 

ultma-s n teslit ad truḥ ad sent-d-awi lqehwa. Seg tama-nniḍen ula d baba-s yessaweḍ 

lqehwa d uyefki i imeɛraḍen-is. Mi fuken tissit n lqehwa ad jemɛen teqcicin akk 

ddewzen i-sqedcent, ssin ileḥeq-d gma-s n teslit yide-s allal n ccna akked win ara ad 

at-yesselḥu; leɣna yebda tiɣratin terḍqent ɣer yigenni s ya i tebda tmeɣra tettban-d 

ugar. 

                War ma nettu snat n tlawin i ikecmen ɣer tnewwalt ad gent imensi i yellan d 

seksu, mi yewwa ad uɣalent i usečči tikelt-nniḍen kra deg-sent srusayen-tt-d i 

yergazen tiyaḍ i tlawin akken ad ččen ɣef tikelt.  

                 Mi kfant učči, ad jemɛent akk tiɣawsiwin-nni, ad tent-ssirden, ad ruḥen ɣer 

ufrag ad zhun s tmeɣra imi wa iceṭṭeḥ wayeḍ ikkat afus rnu-as tiɣratin i rennun ccbaḥa 

n tmeɣra, tislit ugin-as ad t-qqim akken kan ad ters ad testeɛfu wayeḍ neɣ tayeḍ ad tt-

id-yejebed ɣer unnar n ccḍih, aka armi inessef yiḍ neɣ iɛedda allal n ccna yexsi, 

isetmas n teslit ruḥent ad sunt usawen anda ara gnen madden, imi rsent ɣer wusu ides 

ur d-irezzu fell-asent imi leqment-d allal n ccna s lehdur d taḍsa. 

 

2.Ass wis sin n tmeɣra: (ass n lḥenni n teslit) 

             Ass n lexmis tasbḥit tanekra-nsen zik llant tid yerran ɣer usewwi n lqehwa d 

uyefki tiyaḍ ɣer ujmaɛ n wusawen, ad d-sersent ṭṭabla ad swen ad awin daɣen i 

yergazen, mi kfan dayen yal yiwen ad d-yelhu d ccɣel-is llant lxalat ara yecqecren 

izegza ara sxedmen snat n lxalat neɣ kraḍ ad ṭṭfent amṭiq n nnwal ad heyyint imekli mi 

                                                             
23- (Dj) : d aqcic yesseddawen kra n tmacinin ixeddem-d zzhu deg tmeɣriwin n tura. 

ara d-yeww ad feḍren ticki yewḍ-d lawan n tmeddit ad swen lqehwa, ma d tid 

yettnawalen imensi ur yeflent ara ama deg usewwi n berkukes neɣ d tcekcuka d 

tasiwin n iyuzaḍ (ẓer tugna 4), ukuẓ n teqcicin ad ɛedlent-d iṭebsiyen n claṭa; 

tayemmat n teslit yettrusu fell-as ɣef-s yinzi-nni i as-yeqqaren :”tiṭ-is ɣef tayet-is “ imi 

yal tiɣmert deg uxxam tḍal fell-as tɛus akken ur yettili ara lixsas deg wayen akk ilaqen 

ama i tid yessewayen neɣ i tesli-nni …atg 

                Mi tewweḍ d 17:00 armi d 18:00 n tmeddit ad bdun ineccaden ad ttbadaden ɣef 

tewwurt axxam ittban-d deg-s lferḥ ugar n tumert yezrin, yemma-s n teslit ɣer tama-

nsen s wawal azitan iten-tettqabal nutenti s tama-nsent ad as-inint « kulci mebruk, ad 

ikemmel Rebbi deg lxir ncallah, laɛquba i wid mazal», ad asen-terr: « Allah islmek, 

laɛquba i warraw-im d yess-im», ad teddu yid-sent ɣer wadeg n tɣimit.  

                 Mi d-leḥqen yimeɛraḍen, d lawan n yimensi, ihi yal yiwet tessen d acu i d 

ccɣel-is imi tameqqrant gar-asent tebḍa-asent lecɣal yiwet tesrusay tiɣawsiwin n wučči 

tayeḍ ad teḍfer s wučči-nni yakan, ad sersen yiwet ad tessawal i inebgawen ad d-ruḥen 

ɣer ṭabla akka alama fukken iberraniyen ad ččen At uxxam mi kfan dayen ad berzen 

yal tama tislit ad d-tili theyya-d iman-is akken ad d-teffeɣ ad as-qqnen lḥenni, ayetma-

s ad rzun ɣer-s ɣer texxamt ad as-d-ṭṭfen afus ad  tt-id-sufɣen, win yeṭṭfen allal n ccna 

ad iɛel taɣect yerzan tuqna n lḥenni tislit ad teṭṭef amkan-is iheyyan yakan s wayen 

icudden ɣer leqbayel; ɛemti-s neɣ d xalt-is ad as-teqqen lḥenni i ifassen-is mi tekfa 

dayen ad as-tesres ayen i as-iketben d azamul n lferḥ-is syin ad bdun as-ttbaraken s 

nnuba yal yiwen s wacu yenwa, syin akkin ad d-rsen ɣer ccḍeḥ am yergazen am tlawin 

s umeqran s umezyan ladɣa ayetma-s d ɛmumi-s d xwali-s. 

                 Syin akin ad bdun yimeɛraḍen ad ttuɣalen s ixxam-nsen anagar wid ara yensen 

i d-yegran ttkemmilen lferḥ n teslit. Lxalat ttheyyint i uzekka-nni acu ara yeḥwaǧ win 

ara sen-inawlen, mi d lewhi n 1:00 n tsebḥit ad yens leɣna, yal yiwen yeṭṭef amḍiq-is 

akken ad gnen. 

 

3.Ass wis kraḍ n tmeɣra: 

              Ass n lǧema di tnezzayt tislit ad teffeɣ s teɣratin nettat d tayeḍ( ultm-as) akken 

ad truḥ ɣer tanresamt ad tcebbeḥ iman-is ugar n wussan yezrin ad tent-yawi yiwen n 

twacult-is yesɛan takerrust, ma yella d tid yellan deg uxxam ad ɛellent lqeḥwa ad 

sqahwant nutenti wa d awint i yergazen, syin ad bdun abraz yal yiwet s ccɣel-is; ma 

yella d win yettnawalen ad yebdu ɣef 5:00 i wakken ad tewjed lmakla zik, imi 

imeɛraḍen n wass-a ɣer yimekli, yessew cerba, leǧwaz n uzemmur akked d tqejjarin n 

iyuẓaḍ ara d-ikemmel asewwi seg lkuca. 

                 Mi d-tuɣal tislit s axxam, ad tt-id-mager yemma-s s wamn ad as-tefk ad tesswu 

imi aman d laman akken i d-qqaren at zik: “Aman d laman wi yeṭṭfen deg Rebbi 

madden ur tettsaman” ( Aman d laman wi i tklen deg Rebbi medden ur as-xeddmen 

ara ayen diri) , ad tt-tawi yemma-s ɣer texxamt ad as-tefk ad tečč aken ad tles iselsa s 

way-s ara ad t-seḍḍer, mi d-leḥqen imeɛraḍen ad d-teffeɣ teslit ad t-seḍḍer, tid d wid i 

iqeddcen ad bdun asečči (ẓer tugna 5) ama ɣer yergazen neɣ ɣer tlawin akken ad 

fakken uqbel ad d-awḍen iqeffafen. Mi d-wwḍen iqeffafen tameɣra win-d yidsen aqfu 

n lḥenni d tbalizt n leğhaz (ẓer tugna 6) rran ɣer unnar n ccḍiḥ, ad tennerni tmeɣra, 

simmal ad d-asen, ad sen-siwlen ad ččen ayen i wumi qqaren: “ imensi  n yiqeffafen” 

sawlen-asen-d tɛeccan rran ad as-qqnen lḥenni, tislit telsa-d iselsa n leqbayel i d-

yettbeyinen tanaslit tcebbeḥ-d s uẓref ur teǧǧi ara amkan deg:( unyir-is, imezzuɣen-is 

reqba-s, tiqebitin ifassen-is, iḍudan n yiffasen-is , asaru deg wammas-is rnu ula d 

taqebbit n uḍar-is); sawlen i tlust-is akken ad d-tawi aqeffu n lḥenni d alwes-is ad as-

yeṭṭef afus ad t-id yessufeɣ ɣer umkan-is ad yeqqim ɣer yidis-is talust-is ad teldi 

aqeffu-nni ad tecɛel ccmeɛ yellan deg-s rnu daɣen ad terwi tamtun d ssker d waman n 

zzher ad as-t-sers ɣef ufus-is deg umkan n lḥenni; syin akkin ad d-rsen akken ma llan 

ɣer unnar n ccḍiḥ, cwiya kan nutni ad uɣalen tislit ad d-tuɣal ɣer texxamt ad tkemmel 

tessdira, yal tikelt mi ara tells iselsa-s ad as-d-yeṭṭef walbɛḍ afus am: baba-s d yemma-

s, uletma-s, xali-s d xalti-s…..atg, yal tikelt ad texdem tugna yid-sen, imeɛraḍen 

ttuɣalen s axxam-nsen ttɣiman-d at uxxam iman-nsen ttkemmilen lferḥ alama ineṣṣef 

yiḍ neɣ iɛedda.        

4.Ass wis ukuẓ n tmeɣra: (Tuffɣa n teslit)           

             Ass n ssebt ad d-qqimen-d kan neɣ anagar at uxxam d wid yensan akken ad 

ddun deffir teslit, ad kkren zik akken ad jemɛen akk tiɣawsiwin i d-izaden deg tmeɣra, 

ma yella d tislit ad tuɣal tikelt-nniḍen ɣer tnersamt, mi ara d-tuɣal yemma-s ad tt-

tmager s waman ad tsew ad teddu yid-s  ɣer texxamt akken ad tels iselsa( ẓer tugna 7) 

s wacu ara truḥ ɣer uxxam n urgaz-is, tilawin yebɣan ad ḍefrent tislit ad bdunt acebbeḥ 

ula d nutenti ttrajunt melmi ara d-awḍen iqeffafen, ma yella d yemma-s iẓri-s iɣleb 

leḥmali leḥzen idehm-d ulis yettban-d ɣef wudem-is s tmentelt(ssebba) n yell-is ara 

yeǧǧen adeg-is d ilem; tameddit n wass lewhi n 15:00 ad ilin wwḍen-d ad tt-awin, isli 

ikcem ɣer texxamt i wakken ad tt-id-yessufeɣ titebbaɛin rrant ɣer sniwat n tẓiḍanin ara 

tawi (ẓer tugna 8). Baba-s n teslit yella deg tawwurt n berra anisa ara teffeɣ akken ad 

tɛeddi seddaw n ufus-is (ẓer tugna 9), allen-is ula d netta tɣemɣument seg yimeṭṭawen 

ad asen-yesegri s kra n dɛawi n lxir ad asen-yini: “ad kem-yeg Rebbi am iṭuḍan n 

tamemt”, “ncallah d taxxamt tamezwart taneggart”; ruḥ a yelli tameṭṭut ɣer wergaz-is d 

agerruj n tudert, d tiyejdit n uxxam-is, yenna-d BOULIFA: “Tameṭṭut deg twacult 

tettban-d am teftilt deg ṭṭlam, i yessaɣayen tafat ɣef wayen i as-d-yezzin24”  

                 Tislit isekcm-itt urgaz-is ɣer tkerrust (ẓer tugna 10) id-icebbeḥ s anwar ɣer 

tama n zdat yezzi-yas-d s kra n yiyeğğigen deg leryuf, ad yekcem ula d netta ad 

yeqqim ɣer yidis-is, ad bdunt tkeryas tikli, abrid-nsen d win ara yeṭṭfen azal n tamert d 

uzgen acku ḥebsen deg yiwen n wasif icebḥen s waṭas, rezzen-d ɣer-s si yal tamnaḍt 

teggen dinna tugniwin ara sen-yeqqimen deg wallaɣ d usmekti i lebda; kra kan uɣalen 

ɣer tkeryas kemmlen abrid-nsen; asuni d i lewlawen n tlawin yeddan deffir n teslit 

(titebbaɛin) yettawḍen s igenni. Mi wḍen ɣer uxxam n yesli ad ten-id-mager temɣart-is 

s lfal yerzan taɣerbalt deg-s : (agusim, lluz, lkawkaw, leḥlawat, d snat n tmellalin ur 

wwant ara; akked lkas n waman d kra n tammemt (ẓer tugna 11), ad asen-tefk ad sun 

seg wanan-nni d imezwura, ssin ɣer-s ad teswu nettat, tefka-asen seg tammemt-nni 

daɣen; syin akin tislit d yesli ad gren ifassen-nsen deg tɣerbalt-nni tekkesn-d tteggiren 

i yal tama wiyaḍ jemmɛen-d tid d wid ur nezwiğ ara akked d warrac imecṭaḥ.  

                 Mi kecmen ɣer daxel ad rren srid ɣer wadeg i asen-yettuheyyan i nutni, 

itebbaɛen taqaɛet s cḍiḥ; kra n lweqt ad sen-d-siwlen ad ččen, tislit ad tt-yawi urgaz-is 

ɣer texxamt akken ad tles iselsa s way-s ara texdem taxatemt (ẓer tugna 12), mi kfan 

učči uɣalen-d ad ḥedren taxatemt; nnejmaɛn-d akken ma llan deg ufrag, ha-t-a yisli d 

teslit newren-d taqɛet, tikelt-nniḍen qqnen tixutam wa gar-asen d kra n tugniwin 

itebbaɛen ad uɣalen s axxam, At uxxam ad kemlen almma inessef yiḍ. 

                Tislit ad ibeddel deg yiman-is aṭas n temsal ladɣa deg ṭbiɛa-s imi tella d taqcict 

tuɣal d tameṭṭut, d tayemmat s ya ɣer zdat ara ileqqmen deg wallaɣ n twacult-is anagar 

timusni yellan. 

5.Ass wis sa :(sbuɛ) 

             D ass i deg tnubgan yimawlan ɣer yilli-tsen akken ad tt-id-ẓren, ad steqsin fell-

as, ad ẓren liḥala-as deg uxxam-is amaynut amek i tella. 

                                                             
24 . Ilmend n Hanoteu i d-yebder Boulifa deg udlis-is « Recueil de pésies Kabyles », awal, 1990, p 50, « Les 
femmes est comme le flambeau dans les ténèbres qui éclaire et réopnd ses lumières sur tout ce qui l’entoure » 

                        Ihi ass-nni ad iruḥ baba-s d yemma-s ad yeddu yid-sen ukuẓ armi d semmus n 

wid i asen-yettilin, ad as-awin tiziḍanin, aksum, d kra n yisufar-nniḍen n wučči, war 

ma ttun amur n temɣart-is ɣas ma yella ur tettili ara yid-sen ad as-sawlen ad d-tas ad 

ččen imensi akken ma llan ; ad qqimen ad qesren mi ara d yaweḍ lawan n tuɣalin tislit-

nni ad terr kra n lfal i tlawin akk i iruḥen. 

   3.Abeddel yellan gar-asen: 

         1. Zwağ n zik:  

- Zik tameṭṭut ttakken-tt d tameẓyant « deg 9 n yiseggasen almi 14 n     

yiseggasen ». 

-  Ur tezmir ara ad tefren argaz i s-yihwan. 

- Taqcict ur tezmir ara ad tezweğ s tayri. 

-  Taqcict mi ara d-asen imexṭaben ɣur-s ur tesɛi ara acemma n uzref 

akken ad d-tefk tikti-s, d imawlan ara yefrun yal tamsalt, ma yella 

yeqbel baba-s n teqcict nnesba-yagi, taqcict iɛedda-tt ray, akken d-

nnan imawlan akken ara teṭru. 

- Taqcict ur ggtent ara fell-as tegnatin anda i tezmer ad tettwaxṭeb, 

acku yettili-d lḥers meqqren fell-as, slid tignatin n tmeɣriwin anda 

ideg tezmer ad d-tbin, dɣa dina kan ad tettwaxṭeb, d tayemmat n 

uqcic ara yilin d tamassayt n wanct-a. Ass mi ara twali mmi-s 

yemmed i zwağ, d nettat i yettaṭṭafen rray akken ad d-teṭṭef taqcict 

iwatan i mmi-s. 

- Aqcic ur iɛellem ara s tin ara yilin d tameṭṭut-is alamma yeqṭa cɣel 

tekfa taluft, ur yesɛi ara azref akken ad d-yefk tamuɣli-s ɣef teqcict 

yebɣa neɣ tin ur yebɣi. 

- Tameɣra di kraḍ n wussan, ass amenzu d-ass n tqufa, Ass wis sin d 

tmeɣra, ass angaru ad teddu teslit. 

- Xeddmen-tent ass lexmis akked ljemɛa neɣ ass letnayen, acku ɣer 

leqbayel d wigi kan i d ussan i yesɛan lbarakka, imi timetti-nneɣ d 

tin icudden s waṭas ɣer tesreṭ. 

-  Xeddmen timeɣriwin anagar s seksu d uksum, seksu-nni ad yilli 

yeftel deg uxxam send tmeɣra. 

- Ad naf tislit mi ara teddu ɣer uxxam n urgaz-is tettawi yid-s lexfaf 

akked tmellalin. 

- Isli ur yettruḥ ara akken ad yeṭṭef afus i teslit, d tamɣart-is ara s-

yeṭṭfen afus. 

- Tislit ur tetruḥ ara ɣer tanersamt. 

- Tislit ur tesedir ara. 

- Tislit tettlusu taqendurt n leqbayel umi qqaren iwaḍiyen. 

- Tawin ikerri aqeffaf. 

-  Xeddmen timeɣriwin deg uxxam. 

- Tilawin i cennun akked d iṭebbalen.  

         2. zwağ n tura: 

- Tura tameṭṭut ur tt-ttakken ara tamezyant « deg 20 almi 25n 

yiseggasen». 

-  D nettat ara yexṭiren argaz i s-yehwan. 

- Teqcict mi ara tzewğ, tzweğ s tayri. 

- Send ad d-asen ad tt-xeṭben ad tilli teɛlem, d nettat ara d yefken 

rrayi-s mačči d imalan-is, imawlan mi ara d slen rray n teqcict ad d-

fken rray-nsen, deg lweqt-a imawlan ṭṭafaren kan rray n yelli-tsen. 

-  Aqcic d teqcict leḥun uqbel lexṭubigga, ad myusannen d iɣerbazen, 

tisdawiyin, imeḍqen n uxeddim, din i tettili tmussni-nsen, dɣa tamacahut 

n tayri-nsen, tayri yebnan ɣef tidett, mi ḥudden tilisa, mi ressan iẓuran 

lqayen s waya i ssawṭen ad ɛeddin srid ɣer zwağ. Imawlan d inggura ara 

iɛelmen s taluft ur zmiren ad ggamin i mmi-tsen tin yebɣa. 

- Aqcic d netta ara d-yefken rray-is ɣef teqcict yebɣa ad ikemmel 

ddunit-is. 

- Llan wid i ixedmen tameɣra yiwen wass azkiwen ad teddu teslit, neɣ sin 

wusan wis teltiyyam ad t-ddu teslit, ladɣa llan xeddmen deg tzeqqa n 

tmeɣriwin, ad t-tqqem teslit almm. 

- Timeɣriwin xedmen-tent deg yal ass ur sɛin ara lfal n wussan, mi ussan 

anda xeddmen mliḥ d larebɛa, lexmis, ljemɛa d sebt. 

- Seksu ur yetwaftal ara deg uxxam ttaɣen-t-id d lbiɛ, timeɣriwin ur 

ttmagant ara anagar s seksu d uksum, xeddmen aṭas n lemwakel ad naf 

xeddmen seksu, carba neɣ azmmur. Tameddit wass ad naf xeddmen 

tiziḍanin d lqehwa d yiẓin. 

- Tislit mi ara teddu tettawi-d yid-s tiẓiḍanin am lḥelwa. 

- Isli yettruḥu akken ad yeṭṭef afus i tmeṭṭut-is. 

- Tislit tettruḥu ɣer tanersamt. 

- Tislit tettlus taqendurt tamellalt. 

- Tislit tetteddu di terrustl. 

- Ur ttawin ara ikerri ttaken kullec d i drimen. 

- Llan xeddmen timeɣriwin deg uxxam, llan xeddmen deg tzeqqa n 

tmeɣriwin. 

- D allal n cenna a yellan. 

-  Tislit d isli ttɛelliqen tixuam. 

                                                   

 

 

 

 

 

 

 

 

 

 

 

 

 

 

 

 

 

 



Ixef III Tasleḍt 
 

 39  
 

        Taggrayt: 

                        Sumata akka i d-tettili tmeɣra deg tmetti taqbaylit ladɣa deg taddart-nneɣ (At 

Buɛisi), imi d taddart-a tefkan azal ameqqran i zwağ, imi ufantt am wakken d allal i 

tifrat n waṭas n wuguren i d-yettilin deg tmetti yerzan kra n wazalen inemettiyen yecban 

nnif d lḥerma.  

                       Seg wayen id-nebder, nessewḍ ɣer kra n yigemmaḍ deg tazrawt-a  i d-

yellan s tuffɣa ɣer unnar akken ad sastneɣ kra n tmesulɣa akken ad d-fken afus n 

tallelt i tririt ɣef usentel i ferneɣ «  Aserwes ger zwağ n zik d tura deg lɛerc n At 

Buɛisi taɣiwant n Tizi n Berber aɣir n Bgayet ». 

                       Asentel yecban wa d asentel lqayen s waṭas mačči dayen i yerzan yiwen 

iman-is ad t-yessefruri deg tezrawt n kra n wagguren, maca i lmend n yixef wis 

kraḍ yerzan tasleḍt ɛerḍeɣ deg-s ad d-fkeɣ tiririt ɣef useqsi agejdan i d-fkiɣ 

yakan, s wayes i d-yettban usentl-a yesɛan azal ama deg tmetti s umata neɣ ɣer 

yiwen n umdan iman-is. 

                       Ilmend n tesleḍt i nga nessaweḍ ad d-negmer akk tiktiwin yerzan zwağ 

ama win n zik neɣ win n yimir-a d ubeddel id-yellan gar-asen, neɣ s udem-nniḍen 

imeɣri mi ara ad iɣer ixef-a n tesleḍt ad is-nekwu ayen yezdin d wayen 

yemgaraden gar zwağ n zik d win n tura anida ara naf At taddart am yergazen 

am tlawin, ameqqran ameẓẓyan, ttaken afus n lemɛiwna i bab n tmeɣra akken ad 

tifsus fell-as teɛkemt, ad yefru lecɣal deg lawan war uguren. 

                      S umata ur temgared ara tmeɣra n zik s waṭas ɣef tin n tura ladɣa deg 

wayen yerzan ansay n tesreḍt timeslemt i yerzdin gar yemdanen n tmurt n 

Lezzayer s umata am lfatiḥa d ccerṭ, d sin iferdisen i d-nessegza amek d-ttilin di 

snat n talliyin-a. Zik tameɣra n zwağ tettili anagar deg uxxam ɣef tuɣzi n kraḍ 

wussan : ass n lḥenni ass n tmeɣra anida ara d-rezen akk ineccaden d wass 

aneggaru anda ara teffeɣ teslit neɣ ad d-awin tislit, tislit neɣ isli čcebbiḥen iman-

nsen deg uxxam kan, učči deg tmeɣra n zik yettwassen s seksu d uksum d lfakya 

am dellaɛ war ma nettu d akken tislit d baba-s neɣ d yemma-s n yesli ad as-tt-id-

xtiren i mmi-tsen. 

                       Akken id-newwi s lexber mebla zwağ tudert ur tettkemmil, imi yesɛa azal 

maca d kra deg umaḍal s umata. Ihi, yettnerni zwağ seg tallit ɣer tayeḍ, neɣ tasut 

ɣer tayeḍ d acu kan ɣas ma yella-d kra ubeddel ger zwağ n zik d win tura maca 

mačči s waṭas. 

                       Tameɣra n imir-a tettwassen s kraḍ n wussan s umata d acu kan llan wid 

yettbeddilen ass wis kraḍ (ass-nni ara teffeɣ teslit neɣ ad teddu teslit) teğğant ara 

dduri-nniḍen aggur neɣ ugar yal yiwen akken i as-yehwa. 

                       Tameɣra llan xeddemen-tt deg uxxam yettuqqut ufus n lemɛiwna, kra 

yella d amahil ikeffu di lawan-nni, yettas-d igerrez, llan wiyaḍ ladɣa wid i 

izemren(inesbuɣar) imerkantiyen, xeddmen-tt deg usensu neɣ deg tzeqqa n 

tmeɣriwin (la salle des fêtes) ; učči deg tmeɣriwin n tura yemxalaf seg yiwen ɣer 

wayeḍ yenerna s waṭas. Deg lawan i nella tura d aqcic ara d-ixeḍben tin ara yaɣ 

drus maḍi neɣ ahat illa win iwumi i d-xeḍben imawlann-is. Tislit deg zwağ-is n 

tura tettruḥ ɣer tnersamt ugar n kraḍ n tikwal.     

                       Γer taggara n tezrawt-a ad d-iniɣ d akken ansay n zawğ d asentel wessiɛen 

i unadi, yuklal aṭas n tezrawin, imi gar wansayen i d-yefkan lğehd i zwağ. 

                       Tazrawt-a ad tili tnejr-d abrid i tezrawin-nniḍen ara iğğen asentel-a ad 

iger ixulaf ɣer temnaḍin-nniḍen n tmurt n Leqbayel neɣ yerzan daɣen ad yewsiɛ 

uger ad d-ilint tezrawin ɣef “tmeɣriwin n zwağ” deg tmurt n Lezzayer s umata, 

imi d asentel i nettwali d agejdan deg tudert n umdan, ihi zemren ad ilin leqdicat 

ɣef-s ara d-ibeynen acimi i as-fkan azal anct-a.     

Amawal 

Awal s teqbaylit Anamek-is s tefransist Iɣbula/Asebtar 

Tugniwin(tugna) Image M.Mammeri/P. 60. 

Isefkan(asefk) Cadeau M.Mammeri/P. 26. 

Igumma(Agummu) fruit M.Mammeri/P.12. 

Tanersamt(anersam) Coiffeuse(coiffeur) M.Mammeri/P.23. 

Taseglit Cortège  M.Mammeri/P.80. 

Amensay Traditional M.Mammeri/P.19. 

Azriri Maquillage M.Mammeri/P.31. 

Aglam Description M.Mammeri/P.136. 

Amezruy Histoire M.Mammeri/P.40. 

Taccuyt Marmite J.M.Dellat/P.119. 

Lferḥ( tumert) Bonheur J.M.Dellat/P.28. 

Lfal chance J.M.Dellat/P.206. 

iserdunen Les chevals lɛerc n At Buɛisi 

Tigrurin(tineqqlin) Les figuiers lɛerc n At Buɛisi ( Agni n 

Tmara) 

Idiwenniyen:  

                          Iwakken ad nẓer amek i llan wansayen n tmeɣra ama zik ama tura, nesseqsa 

kra n medden seg yimezdaɣ n lɛerc n At Buɛisi, imsulɣa-a mgaraden seg leɛmer, 

mgaraden deg tuzuft, akken ad nwala d acu-tent tmuɣliwin-nsen :  

             D wigi i d idiwenniyen i xdmeɣ ɣef zik: 

Adiwenni 1: Ḥadda 70 n yiseggasen. 

- Nekki: Amek xeṭṭben zik (bekri)? 

-  Nettat: Bekri a yelli d ameqqran n wuxxam ay diruḥ ɣer uxxam n teqcict, diruḥ bab-as 

d imma-s d ɛammi-s ad heḍren fell-as u ad tilli ẓran-itt yakkan teɛğeb-asen. 

- Nekki:  Menhu i ttextaren taqcict?  

- Nettat: Ay xeṭṭben taqcict d baba-s d imm-as n weqcic mayel la ur isɛa ani baba-s d 

jeddi-is neɣ d ɛammi-is ad yili d ameqqran n wexxam. 

- Nekki: Anita taqcict I ttexṭaren? 

- Nettat: Ttexṭaren yelli-s n llasel, taqcict n tfamilt, yelli-s n yirgazen tezmer i wexxam, 

teḥrec, txeddem sdaxel n uxxam; teggar izeṭṭwan, tbennu s ufexxar tibuqalin, tettmellis 

leḥyuṭ s ljebs neɣ d tumlilt, tesseway aɣrum d umṭluɛ deg lkanun s ikeccuṭen,tettnawal 

seksu, berkukes, taberwilt…..ma yella deg beṛṛa teteẓẓu tibeḥyar, tleqqeṭ azemmur, 

tgezzem-d ikeccuṭen, tmegger-d lqerṭ, tjemmeε-d tazart, tmegger-d timẓin…..d taha ay 

texṭaren mačči d tinna yezyanen. 

- Nekki: Acḥal n wakud (lweqt) gar lexṭṭubiyya d tmeɣra? 

- Nettat: Mi ara xeṭṭben taqcict ttqiman rebɛachur (ukkuẓ n wayyuren) almi d aseggas i 

wakken ad xedmen tameɣra, kul yiwen ɛlaḥsab lǧib-is. 

Llan wid yesɛan idrimen irbeḥ tletchur niɣ rebƐachur ad yawi ma yella win ixuṣṣen 

yeṭṭewwil mi mačči bezaf, aseggas dayen ad yawi. 

- Nekki: Acḥal leɛmer n teqcict mi ara heḍren fell-as? Acḥal deg leɛmer n uqcic mi ara 

yezweğ? 

- Nettat: Taqcict yettili leɛamr-is 12, 13 n yiseggasen almi 15 n yisegasen, llan wid ad tt-

ixeṭṭben mi ara ad tennerni nettat deg twattla, taqcict tzewweğ d tameẓẓyant, llant tidak 

isɛan derya deg 14 nesna. 

Ma yella d aqcic kif kif izewweğ d ameẓẓyan 15 nesna ad yilli axxam-is yaƐmer Allah 

ibarek yesɛa 2 neɣ 3 n derya; zika yelli zewwğen d imeẓẓyanen mačči am tura. 

Adiwenni 2: Ṭawes 80 n yiseggasen. 

- Nekki: Menhu i yettruḥen ɣer uɛeyyen zik?  

- Nettat: Ay truḥen a yelli d baba-s d yemma-s, ɛammi-is d laɛyal-is, jeddi-is lmuhim d 

imeqqranen, dayen kan ay ttruḥen. 

- Nekki: D acu ttawin did-sen mi ara ad ruḥen?  

- Nettat: Mi ara ruḥen ttawin did-sen ṭṭmer, leḥlawat lqehwa d ssker, ibawen ha-t-a acu 

ttawin. 

- Nekki: Acu heddren imawlan n uqcic i yimawlan n teqcict mi ara ad kecmen ɣer 

uxxam? D acu d tiririt n yimawlan-is? 

- Nettat: Ad asinin nebɣa ad k-naseb aɣ tefket illi-ik, iṭṭelli d aytematen ass-a ḍiṭulan. 

Ihi imawlan n teqcict asinin mreḥba lɛeslam- nwen, awen-iger rebbi d abruɛ d twenza 

ancallah, aɣ-essemlaqa rebbi am iṭṭuḍan n tamemt ɣer lbaɛṭna, ncallah ad nerbeḥ fell-

asen saɣel sura. 

- Nekki: Aqcic yettruḥmi ara as-dxeṭben neɣ xaṭi?  

- Nettat: Nekkni a yelli bekri aqcic ur itttruḥani ass-nni neɣ ass mi d-iyawin lemlak, nni 

ass n tmeɣra, d imawlan-is kan aytruḥen. 

- Nekki: Truḥen imawlan n weqcic ɣer uxxam n teqcict uqbel tameɣra? Imawlan n teqcict 

kif kif truḥen neɣ xaṭi? 

- Nettat: Imawlan n uqcic ur truḥen ani ɣer uxxam n teqcict ḥaca ma yella ruḥen deg leɛid 

ameqqṛan neɣ ameẓẓyan ad as-awin lemlak, akken daɣen ttruḥen ass mi ad tili lǧanaza, 

niɣ yella umaṭun. 

Ma yella d imawlan n teqcict kif kif urttruḥen-ani ḥaca ma yella kra am lǧanaza neɣ 

amaṭun. 

- Nekki: Taqcict tettruḥ ɣer uxxam n uqcic ad tt-ixeṭben uqbel tameɣra? 

- Nettat: Awah a yelli, taqcict ur teggar ani aṭar-is deg uxxam n urgaz-is ḥaca tedda d 

tislit dayen. 

Adiwenni 3: Nanna Ṭawes 86 n yiseggasen. 

- Nekki: Tislit d yisli deg yiwet n twacult (lafamil) neɣ xati? 

- Nettat: Llan wid id yettawin deg yiwet n lafamil mi mačči bezzaf, akken daɣen wid id 

yettawin seg beṛṛa. 

    -    Nekki: Taqcict tessen aqcic uqbel neɣ xaṭi? 

    -    Nettat: Taqcict ur tessin ani aqcic ḥaca d ass-nni n tmeɣra mi diddu ɣer uxxam-is. 

    -    Nekki: Imawlan n uqcic ttruḥen ɣer uxxam n teqcict ass-nni n lɛid? Acu as-ttawin? 

         Menhu i ttruḥen? 

- Nettat: ih ttruḥen ass-nni lɛid tameẓẓyant ttawin-as snat n tqendaṛ, snat n temeḥermin, 

snat n tbakiyin n ṣṣabun d umendil, aṭlakiṭ(abacmaq), snat n tbakiyin n lḥenni d ucluṭ n 

leḥlawat dayen kan ay ttawin bekri d lemlak, rennun-d ttawin-d  did-sen kra n ddisir 

ttawin-d ččina neɣ dellaɛ, ma yella deg lɛid ameqqran kif kif ay ttawin dayen kan 

rennun-d taɣeruṭ n yikerri. 

       Ma yella d wid i ttruḥen ttawin-as lemlak d baba-s d imma-s, gma-s ameqqṛan d leɛyal-

is (tameṭṭut-is); neɣ mala ḥa iruḥ baba-s i ttruḥ ɛemmi-is bekri ur ttruḥen ani bezzaf 

dayen drus. 

- Nekki:  Acu i terrayen imawlan n teqcict i imawlan n weqcic mi ara ad wellin ɣur-sen? 

- Nettat: mi araad d-wellin imawlan n weqcic seg uxxam n teqcict terran-asen tacluṭ n 

leḥlawat d ččinadayen kan. 

- Nekki: yella ubeddel deg leɛwayed n zik d tura? Amek I d-yettili ubeddel? 

- Nettat: ih, yella ubeddel a yelli, zik aqcic ur d-ittakani rray-is ɣef zwağ, aqcic d 

imawlan-is as-d-ittexṭaren tameṭṭut, aqcic ur yeẓẓar-ani taqcict ḥaca d ass-nni mi ara 

teddu ɣer uxxam, ma yella d taqcict ur tt-ttcawaren ani ma yella ad teqbel neɣ xati, 

nettat daɣen ur teẓẓar ani aqcic. 

Ma yella lweqt deg wacu nella tura aqcic ay d-ittaken rray-is ɣef zwağ, yerna d netta ay 

ttexṭaren taqcict, yerna yessen-itt yeẓẓar-itt, ma yella d taqcict kif kif d nettat ay 

ttexṭaren aniwa ara tezweğ, rnu-as akken imawlan-is ttaken-as rray i nettat ma tebɣa ad 

teqbel neɣ xaṭi. 

Adiwenni 4: Ḍawiya 79 n yiseggasen. 

- Nekki: Menhu i ɛerrṭen bekri? Amek ɛerrṭen? 

- Nettat: Bekri a yelli s uqmuc ay ɛerrṭen ayt taddart, d bab d lal n tmeɣra ay ɛerrṭen. 

- Nekki Acḥal n wussan i tettukkay (tettek) tmeɣra? Anda i tt-xeddmem? 

- Nettat: Bekri nxeddem telteyyam (kraḍ n wussan) almi d rebɛiyyam (ukkuẓ n wussan) 

ad tekcem teslit. 

Ma yella d timeɣriwin nxeddem-int deg uxxam kan mačči am tura, tura timeɣriwin 

xeddmen-int deg “la salle” (tazeqqa). 

- Nekki: Iwacu xeddmen deg tzeqqa mačči deg uxxam am zik? 

- Nettat: Tura xeddmen deg tzeqqa, akken ur ssewsaxen ani axxam ad iqqim d azedgan, 

akken daɣen tura tzad ddexla llah ibarek ulac listaɛ, yerna tura dayen yiwen n wass 

ayxeddmen tameɣa, ternut d ixeddamen ay qeddcen ma yella d bab n tmeɣra aditezzi 

kan ma yella ixuṣṣ kra, ma yella d imeɛraṭen win d id-yas ad yečč adifreğ ad iruḥ ad 

iwelli, mačči am uxxam ttnusen. 

- Nekki: Anda I am-yeɛğeb axxi tameɣra deg uxxam neɣ deg tzeqqa?  

- Nettat: Mi dissaggeɣ tameɣra deg uxxam axir axaṭer tesɛa lbenna weḥd-s, mi 

issaggeɣ(ad ssikkdeɣ) i laɛtab deg “la sale” axir. 

- Nekki: Acu did-tinit ɣef zwağ n zik d win n tura? 

- Nettat: Ih a yelli zwağ n bekri deg-s sser, aqcic ittsetḥi, taqcict kif kif, yerna tella 

nniyya; ma yella tina n urgaz ur naɛlim la ittaseww, la daḥerraz d imawlan kan ay 

ttexṭaren.  

Ma yellla d zwağ n tura ulac sser maṭi, aqcic ixeddem ayen ibɣa, ittexṭar taqcict yebɣa, 

ula d taqcict kif kif am uqcic, nniyya tura dayen tfukk, argaz tura axi εelment ma 

ittaseww ma ičummu, ma yella yettwellay-d ɣer uxxam, ma yella daḥerraz ha-t-a acu 

ttwaliɣ nekki ayell-i. 

Adiwenni 5: Mlehna; 61 n yiseggasen. 

- Nekki: Acu ttawin d imensi iqeffafen ɣer uxxam n teqcict? Melmi I t-ttawin? Menhu at-

ittawin? 

- Nettat: bekri a yelli ttawin ikerri ay dimensi iqeffafen, ttawin-it sbeḥ (tanezzayt) ɣef 

7:30 almi d 8:30. 

At-ittawin d sin n yergazen(ɛammi-s d xali-is neɣ gma-s d urgaz n ɛamti-s) almi d 4 

ttruḥen widak isɛan abeckiṭ akken adiwwet lbaruḍ; akken d win issnen ad yazuiwakken 

mi ara ad leḥqen ɣer uxxam n teqcict ad zlun ikerri-nni u ad t-azun, ttawin daɣen snat n 

tlawin nanna-s(setti-s) d leɛyal n ɛammi-s neɣ xalti-is, ttawin-t did-sent snat n llitrat n 

ddhan d llitra n zzit n tmurt. 

- Nekki: lxalat-nni ittruḥen mi diyawin imensi iqeffafen ttnusent neɣ ttwellayent-d? 

- Nettat: Ih, ur ttwellayent ani ttnusent dinna. 

- Nekki: Imala ula d irgazen ur ttwellayen ani? 

- Nettat: Xaṭi a yelli irgazen mi di  zlun ikerri  ad t-azun dayen ifeṭren  « après » did-

wellin dayen. 

- Nekki : Ttawin leğhaz neɣ xaṭi? Ayweq ad t-ttawin? Menhu ad t-ittawin? Acu as-

ttawin? 

-     Nettat: Ih, ttawin leğhaz, ttawi-it taɛecwit ɣef 14 dasawen. 

      Ma yella d widak ad t-ittawin d ɛemmi-s d leεyal-is d ɛamti-is d xali-s akked tilawin 

iruḥen ssbeḥ ddant d ikerri iqeffafen dayen kan; leğhaz as-t-awin d snat n tqendaṛ, 

aḥayek, sin n yimendal, snat n temḥermin, snat n tcelwaṭ(tickaṛin) n lḥenni, duṭlakiṭ n 

lekwir(n uglim) ; d snat almi d rebƐa n tṣabunin, lqaleb n ṣṣabun, d jajet n rriḥa, d sin 

imendal(imendilen), yiwen i yemma-s wayeṭ i nanna-s dayen kan i ttawin a yelli. 

- Nekki: llant kra n leɛwayed xeddmen-int imawlan uqcic uqbel i awin leğhaz neɣ xaṭi? 

- Nettat: Ih, uqbel i awin leğhaz tella yiwet n leɛada xeddmen-t imawlan n uqcic deg 

uxxam leεεben tagnant d imeqqṛanen ad tt-ileεεben kan; id d-yas bab n tmeɣra baba-as 

n uqcic u ad d-asen tlata n yergazen-nniṭen ɣer netta rebɛa id d-ssun agrtil u id d-awin 

sin yimenǧar (tisɣimin)u adiqqim yisli d yemma-s d nann-as, sin tlata n yergazen-nni d 

baba-s ad qqimen ɣef ugertil u ad d-awin amehraz deg-s irden d ibawen ad hen wezzεen 

ɣef llidra(les draps) tamellalt id d-awin amehraz u t-qelben ɣef udem u 

ittɛemmiren(ttčarayen)deg umhraz safel u ad iwezzaε kul yiwen ibɣa ad yawi kter n 

wayeṭ; ttεawaden-s rebɛa iberdan, « aprés » win iḥercen ad iddem amehraz-en (nni) ad 

t-ixdem ɣef uqeṛṛuy-is d netta ay rebḥen, ma yella d wiyyaṭ-nniṭen id d-jemɛen irden d 

ibawen iqqimen deg lqaɛ, sin ad s-fken llidra –yen (nni) i yellan deg-s irden d ibawen i 

ad s-t-fken i baba-s n yisli u ad tt-ixdem sufell n uqeṛṛuy-is u ad d-kkren wiyyaṭ-nniṭen 

ad ceṭḥen,ma yella d widak diyawi leğhaz ad ilin wejden lal n tmeɣra yemma-s n yisli 

tella tessewjed-d taqessult n seksu yemmug-as ṣṣker d tmellalin d zzbib ad d-ččen 

taɣenğawt taɣenğawt; syin ad ruḥen ad isahel rebbi, s lehna d lxir ncallah. 

Adiwenni 6: Xali Ḥmed 80 n yiseggasen. 

- Nekki:  Tḥeḍreṭ yakan mi di qṛan lfatiḥa? 

- Netta: Ih, a yelli xirella iberdan iḥeṭreɣ, mi ttuɣ (yella) baba as- yeɛfu rebbi d netta 

ayḥeṭṭren, mi yemmut d nekki ay ḥeṭṭren acku d nekki i d ameqqṛan seg wayetma. 

- Nekki: D acu imi teqqarem ccerṭ? 

- Netta: Ccerṭ d idrimen i teddemen imawlan n teslit mi difakken leqṛa n lfatiḥa, d baba-s 

n yisli ad asen-t-ifk i baba-s n teslit. 

- Nekki: Acḥal n yidrimen i teddmen? 

- Netta: Bekri a yelli ḥa (ur) nteddem-d xirella n yidrimen dayen drus, mim (ula) idrimen 

n bekri ɣas anken drus deg-sen lbaraka mačči am tura, nteddem-d dayen xemsin 

(semmus n tmerwin igimen) alef (500) almi d mya talef (100) dayen kan, ğami 

(werǧin)nettawi sennig n miyya talef(100). 

- Nekki: Tzemret ay d-teḥkut amek id-tettilli leqṛa n lfatiḥa? 

- Netta: Deg tazwara mi did-awṭen at uxxam n yisli baba-s, Ɛammi-s, xali-s d wayeṭ, ad 

kecmen ad qqimen deg texxamt ɣer ṭabla d wid Id d-yusan akk d baba-s n teqcict d ccix 

ad yebdu lhedra, sin anken ad yeqṛa lfatiḥa, irgazen ad tḥessisen mi adifakk asen-idɛu s 

lxir d lehna, sin ad ɛeddin ɣer ccerṭ, id d-iğbed baba-s n yisli idrimen seg lğib-is ahen-

isers ɣef ṭṭabla, ma yella d baba-s n teslit ad yeddem kra kan mačči meṛṛa (500 almi 

100) dayen mi difakken dayen i ruḥen i ččen lmakla. 

Adiwenni 7: Σalğiya 77 n yiseggasen. 

- Nekki: Tislit mi diffeɣ seg uxxam n baba-s tettek ddaw ufus-is neɣ xaṭi? Iwacu?  

- Nettat: Ih, tislit ttettek ddaw ufus n baba-s neɣ ma yella ulac baba-s d yemma-s 

ameqqṛan, axaṭer truḥ deg laman d lehna seg uxxam-is, taqcict teffeɣ s ddaw laɛnaya n 

baba-s. 

- Nekki: Iwacu tislit mi diy-aweṭ ɣer tewwurt n uxxam n urgaz-is teṭṭeyyiṛ-d leḥlawati i 

as-texdem temɣart-is deg tɣerbalt? 

- Nettat: Ih, tislit teṭṭeyyir leḥlawat mi diy-aweṭ ɣertewwurt n uxxam n urgaz-is bac akken 

immag d timiziṭ (d taẓiḍant) am leḥlawat ɣer medden, yerna d lfal n lɛali. 

- Nekki: Deg wacu i d-teddu teslit?  

- Nettat: Tetteddu-d teslit a yelli ɣef userdun ma yella tebƐed, mi ma yella teqṛeb ttawin 

addi-t ɣef uṭar. 

- Nekki: Ittruḥ urgaz-is as-d-iṭṭef afus neɣ xaṭi? 

- Nettat: Awah mačči d argaz-is a yelli ay dad di-t-yawi, argaz-is ḥaca ad tt-iẓra deg 

uxxam ma yella ikteb rebbi. 

- Nekki: Menhu ihi ad tt-ittawin imala? 

- Nettat: Ad tt-itawin d snat n lexalat iruḥen ass n yimensi n iqeffafen ad rnun ad ruḥen 

sin almi d rebɛa n yirgazen, baba-s n yisli d yemma-s akked weyyaṭ dayen kan. 

Adiwenni 8: Lwiza 58 n yiseggasen.  

- Nekki: Acu I d-ttawi teslit did-s llebsa ɣer uxxam n urgaz-is? 

- Nettat: tislit ass mi di ddu tettawi did-s tasumta takemmal-it, sin n yiḥerman, snat almi d 

rebɛa n tqendaṛ, rebɛa n temḥermin, ṭeẓẓina n tṣabunin, tasebaḍt n lkawitcu tayeṭ n 

lekwir (aglim), ibaɣiṭen, tiḥmilt akked irḍifen, imeqyasen, ccaṭerwa, timceṛfin, tazlayt 

(snesla), tixutam, amdewwer weyyaha(wigi) meṛṛa a yelli d lfeṭṭa, bekri ur nettawi ani 

maṭi ddheb(ureɣ), ;rnu daɣent lekḥul n tmurt, agusimdayen kan ay ttawint bekri.  

- Nekki: Deg wacu tettawi lqecc-is? 

- Nettat: Tettawi-yen (ten) deg senduq neɣ deg lbaliṭa, mačči am tura deg balizen 

(valises). 

- Nekki: Tettruḥ ɣer tekwafurt (taḥeffaft) id d-temceṭ neɣ xaṭi? 

- Nettat: Ul (ur) tettruḥ ani maṭi iwani d kra tettɣimay deg uxxam di qqen lḥenni I iṭarren-

is d ifassen-is u as-mecṭent ccεer-is u as-xedment timezratin u asgezment ccuca, lekḥul 

n tmurt d ugusim dayen, lḥağa ul trennu. 

- Nekki: Acu tettlus mi ad tt-awin d taqendurt tamellalt? 

- Nettat: Ğami (ala) ğami ğami taqenduṛt tamellalt bekri ttuɣ-itt ulac-itt maṭi maṭi, tettlus 

taqenduṛt n lmeslul neɣ trig sṭif (abrid n Sṭif), uas-xedmen amendil ɣef uqeṛṛuy-s yiwen 

ɣer sdat wayeṭ ɣer deffir, as-rnun abernus ɣef tuyat-is. 

- Nekki: Menhu ad tt-ittlaqan? S wacu ad tt-ittlaqa? 

- Nettat: Tettlaqa-tt temɣart-is, tettlaqa-tt s uɣerbal, d 4 n lexalat ttawint tsebbiḥent fell-as 

d teyyak (tid) - nniḍen ttzeɣritent. 

- Nekki: Acu yellan deg uɣerbal-en (nni)? 

- Nettat: Tettlaqa-tt s uɣerbal deg-s leḥlawat, tiɛeqqayin n ugusim, ṭṭmer, lkawkaw, irden, 

ibawen, snat n tmellalin, tamemt  neɣ ddhan deg ufenğal. 

- Nekki: Acu xedmen tura s wiyaha (wigi) meṛṛa? 

- Nettat: Leḥlawat, tiɛeqqayin n ugusim, ṭṭmer, lkawkaw, ad t-ddem teslit-en s yifassen-is 

u ad hen-ṭeyyeṛ sufel uqeṛṛuy-is ɣer deffir anida llan medden; mala d snat n tmellalin ad 

hent-ddem u ad hent-tewwet ɣer lbaɛeṭna(ta ɣer ta)u ad rrẓent, ma yella d ddhan neɣ 

tamemt i teddem temɣart taɣenğawt as- tefk I mmi-is ṭayeṭ i teslit-en, taɣenğawt n 

taneggart ad tt-tečč nettat u ikcem ɣer uxxam deg sseḥa d lehna ncallah a yelli.  

- Nekki: I wacu I tettet tamemt teslit, argaz-is, d temɣart-is? 

- Nettat: Taha (ta) a yelli d lƐada nufa leğdud-nneɣ xeddmen-itt mim(ula) nekkni 

nxeddem-itt, mim ar tura mazal xeddemn-it, d lefal aleɛali aken at kkecm tesliten s 

leḥağ timiziṭ, watezdi lemḥiba gar urgaz-is d temɣart-is. 

Adiwenni 9: Yemma Zulixa 58 n yiseggasen. 

- Nekki: Tettawi did-s teslit mi di ffeɣ angul neɣ xaṭi?  

- Nettat: Ih, tettawi mi mačči angul, tettawi did-s leḥlawat, lkawkaw, tiɣrifin, lexfaf, 

imaɛrak neɣ bekri a yelli ulac angul am tura. 

- Nekki: I wacu it-ttawi?  

-  Nettat: Tettawi-t akken ad t-ferqen at uxxam n yisli ass-nni n sbeḥ n teslit, yerna 

tawacult n urgaz-is akk d leğiran ṭṭamaɛen deg wayen I d-tewwi. 

- Nekki: Tislit tettseddir-d mi diyaweṭ (ad taweḍ) ɣer uxxam n urgaz-is ? 

- Nettat: tislit a yelli bekri ur tettseddir ani la deg uxxam n urgaz-is la deg uxxam n bab-as  

- Nekki: Acu txeddem imala mi ara ṭaweṭ ɣer uxxam?  

- Nettat: Mi ara ad ṭaweṭ ad terr anda qiment lxalat deg ufrag (Taddart) ad terr ad teqqim 

ɣef umenğur(asɣim n zik) tamɣart-is ad teqqim did-s syin ad d-yass ulews-is ameẓẓyan 

ad s-ibges taɛgaḍt n lfeṭṭa xeddmen-as leqṭen merra, u as-yekkes amendil akken ad tt-

ẓren imaɛraṭen, u ad yemsalam did-s akk d yemm-as, tislit as-d-tefk idrimen, lxalat ad 

ẓɣertent. 

- Nekki: I wacu as- tbeggsem taɛgaḍt-en? 

- Nettat: D leɛada (ansay) nxeddem-it a yelli akken ad teɛmer, ad tesɛu dderya, yerna 

nufa-d xeddmen-it ula d nekkni nxeddem-it. 

Adiwenni 10: Ğuhra 80 n yiseggasen. 

- Nekk: Tislit mi di teffeɣ seg uxxam n baba-s menhu I d-iteddun did-s? 

- Nekki: Mi di teffeɣ teslit ttabaɛen-itt imawlan-is d widak i as-d-yekkan, am gma-s 

ameqqṛan d laɛyal-is, ɛemmi-s d laɛyal-is, xali-s, ɛamti-is, d wletma-s d urgaz-is, dayen 

imeqqṛanen ad tt-ittabaɛen(ad tt-yeṭṭfaren) mačči bezzaf, yerna lwacul n imeẓẓyanen 

ttɣiman deg uxxam ḥa ttruḥen. 

- Nekki: Widak yeddan ttnusen neɣ uhu?  

- Nettat: Ih, ttnusen mi mačči meṛṛa, i yettnusen d yemm-as d laɛyal-is, ɛammi-is d 

ṭmeṭṭut-is d wletmas dayen kan; ma yella d wiyyaṭ mi di ttεeccin diwellin. 

- Nekki: Menhu i cennun d tilawin d irgazen? 

- Nettat: Ay cennun d tilawin d irgazen a yelli; ttɣennin s uqemmuc. 

- Nekki: Dacu d lmakla i tt-xeddmem ass-nni n tmeɣra?  

- Nettat: lmakla i nxeddem ass-nni n tmeɣra d seksu d uksum, ad nernu aɣen ččina deg 

lmaḥell-is neɣ d tiẓurin. 

- Nekki: Acu txeddem teslit ass-nni ssbeḥ? 

- Nettat: ass-nni sbeḥ tislit as-d-tefk temɣart-is I tettnawal d seksu n smid neɣ n temẓin 

neɣma ulac maṭi imaɛrak akken ad tali temtunt-is. 

Adiwenni 11: Tasaɛdit 70 n yiseggasen. 

- Nekki: lmakla i texdem teslit ass-nni ssbeḥ acu as-txeddmem? 

- Nettat: Tislit tettnawal seksu neɣ berkukes ayen i as-tenna temeɣart-is u as-tḥawel i 

tecciwt, ma yella d asewwi d tamɣart-is deg tmes n lkanun, tislit ur tettḥaz ani times 

balak iṭlu bufsus akken daɣen ur tferriḥanialmi ɛeddan sebɛiyyam ( ṣa n wussan);ma 

yella mi diww dayen ifeṭren imawlan n teslit akk d imawlan n urgaz-is,  imawla-is I 

nsan ad ruḥen ad wellin dayen.  

Ma yella dibawen i yellan deg tɣerbalt ass-nni matlaq temɣart-is ahtesseww u iruḥ nettat 

akked temɣert ahen-tawi i lğiran. 

- Nekki: Mazal txeddmem ansayen n zik ar tura?  

- Nettat: Ih; llant tidak mazal nxeddem ar tura; llant tidak iruḥen, yerna tura nnernant-d 

tiyyaṭ. 

- Nekki: Dacu n wansayen i mazal, anti iruḥen, antiI d-yennernan?  

- Nettat: Laɛwayed mazal tislit tettked ddaw ufus n bab-as neɣ n gma-s, tetteqqen lḥenni 

deg uxxam n bab-as, imawlan-is ttarran-d sebɛiyyam, tislit ur tettḥaz ani bufsus akk ur 

tferiḥ ani, tamɣart-is tettlaqa-tt s tɣerbalt.  

Ma yella d tidak iruḥen tislit ur tenwal ani seksu neɣ berkukes txeddem-d taḥdilt n 

lekruki neɣ taḥbult n tmellalin, ur teɣennint ani lxalat, ur ɛerrṭent ani s uqemmuc, ur 

xeddmen ani seksu kan, tislit ur tettlus ani taqendurt anka (akka) kan, ur teddunt ani ɣef 

userdun neɣ ɣef uṭar, tislit ur tettruḥ ani ɣer ixxamen n lğiran ad sen-tawi ibawen 

yewwan. 

Ma yella d lɛwayed i d d-yennernan: Tislit tettṣeddir-d deg uxxam n bab-as trennu-d deg 

uxxam n urgaz-is, argaz-is yettawi-tt, azgen ameqqṛan i yeqqlen xeddmen timeɣriwin 

deg tzeqqa n lfuruḥ, qqlen Ɛerrṭen s smana(ddurt) yerna s tkarṭa i εerrṭen neɣ s upurṭabl, 

tetteddu teslit deg tkeṛṛust, tettlus taqenduṛt n zwaǧ, dduzan n tmeɣra, d dj turaiI 

cennun, tura lmakla dawenneɛ, leğwaz uzemmur neɣ n lubiyya neɣ tağilbant, ccarba, 

cclaṭa, aksum d ifrax (iyuẓaḍ) , lgazuz,  lbanan neɣ tifirest, neɣ tiẓurin, ddellaɛ……atg 

Adiwenni 12: Zahra 75 n yiseggasen. 

- Nekki: Tetterram sebɛiyyam i teslit neɣ xaṭi? 

- Nettat: Ih; am bekri am tura. 

- Nekki:  Acu tettawim mi diruḥem? Menhu yettruḥen? Melmi tettruḥem?  

- Nettat: Nettawi did-neɣ aksum aḥṛur win n yikerri, seksu, leḥwal, zzit lkuẓa, imaɛrak, 

ččina, u I nawi taqenduṛt i teslit waḥid temɣart-is. 

Ay ttruḥen d yemm-as n teslit, baba-s, uletm-as, Ɛammi-is, nanna-s dayen kan ay 

ttruḥen a yelli sbeḥ ɣef 8:30 almi 9:00. 

- Nekki: Acu xeddmen at uxxam n teslit? Menhu i ixeddmen lmakla? 

- Nettat: Axxamn teslit, neɣ axxam n yemɣaren-is ad swejden lmakla ad seččen imawlan 

n teslit-nnsen akked widak i as-d-yekkan i nuhni. 

       Tislit di tekker bekri ad terr tacciwt ad tɛell lmakla, mazal n xeddem-it ar tura. 

- Nekki: Imawlan n teslit ttnusen mi di d-rren sebɛiyyam neɣ ttwellayen? 

- Nettat: Awah a yelli, imawlan-is mi difeṭren, di ttqahwan, syin diwellin. 

- Nekki: Mi diwelli tetterram-asen kra neɣ twellayen anken? 

- Nettat: Mi diwellin ttawin did-sen kra n lmakla (seksu d useqqi d uksum dayen, deg 

was-en tislit dayen dixeddem kullec (yal taɣawsa). 

          D wigi i d idiwenniyen i xedmeɣ ɣef tura: 

Adiwenni 1: Karima 28 n yiseggasen. 

- Nekki: kemmd urgaz-imdeg yiwet n twacult n xaṭi? 

- Nettat: mačči deg yiwet n twacult, nekki n Xerraṭa ma yella d argaz-iw n At Buɛisi Agni 

n Tmara, aqcic yettawi-d seg beṛṛa ma yella d taqcict kif kif tetteffaɣ ɣer libɛid. 

- Nekki: Amek almi i d-yusa ad kem-yexṭeb, tesnet-it issen-am? 

- Nekki: nekki lliɣ qerriɣ deg tesnawit netta yella ixeddem dinna, ɛejbeɣ-as iceyyeɛ-d 

ɣur-i syin qqleɣsneɣ-t heddreɣ did-s s tilifun, mi di qerriɣ ẓẓareɣ-t yeẓẓar-iyi, asmi i d-

yusa nhar ihder imawlan-is fell-i, syin baba-as yeɣra-d i baba, baba isseqsa ɣef twacult-

is ma yella d lɛali-n, akken daɣen aqcic-en ma yella daxeddam ma yella ḥad aṣekran, mi 

d-yewwi baba lexyuṭ-is merra yeẓra belli d mmi-is n twacult daxeddam daḥerraz ,yeqbel 

yerna, yesseqsa-d ma yella iɛğeb-iyi lḥal, ma yella ad qebleɣ, nekki kra ul senniɣ, nniɣ-

as i yemma nekki qebleɣ ẓer baba ma yella iɛğeb-as netta daɣen aken yebɣa nekki aql-i 

anken, baba yerra-asen lexber belli yeqbel. 

- Nekki: Yella ubeddel deg leɛwayed n zwağ gar zik d tura? 

- Nettat: Ih; yella ubeddel deg  leɛwayed n zik d tura, zik, aqcic d imawlan-is i as-

yettxaren taqcict akken ad yezweğ, yerna ur tt-yessin ni ḥaca i tedda, akken daɣen ula d 

taqcict 

Ma yella d tura d aqcic i yettextaren, yessen-itt, yeẓẓar-itt, nettat kif kif imawlan di 

tebbaɛen. 

- Nekki:  Aqcic anti taqcict yettexaṛ tura?  

- Nettat: Aqcic yettextar taqcict yella yessen-itt aseggas neɣkteṛ, llan teddun did-sent 

xemes snin setetsnin sebɛesnin, ittsiggi uqcic tinna yezyanen, tinna ixeddmen mačči 

tinna yettɣiman deg uxxam, akken daɣen yelli-is n twacult d laṣel. 

- Nekki: Acḥal deg leεmer-im mi i d-heḍren fell-am? 

- Nettat: Asmi i d-heḍren fell-i yella leɛmer-iw 25 n yiseggasen. 

- Nekki: Leɛmer n teqcict mi diheḍren fell-as zik d tura kif kif?  

- Nettat: ala, ala, bekri heddren fell-as deg 10 almi 14 n yiseggasen, 15 n yiseggasen ad 

tili deg texxamt-is, ma yella tura heddren fell-as deg 25 n yiseggasen dasawen. 

Adiwenni 2: Fahima 30 nyiseggasen. 

- Nekki: Menhu i heddren ɣef teqcict? 

- Nettat: D aqcic ayheddren i yemm-as as-tini i baba-s, neɣ ma yella ul yesɛi ani baba-s 

yemmut as-yeɛfu rebbi, ad yehder i yemm-as akken ad heḍren ɣef teqcict-en as-yefk 

uṭṭun n tilifun n yemma-s neɣ baba-s ad yehḍer did-s u ad msifhamen anida dimlaqan, 

mi did-yaweṭ was-nni ad mlaqen deg lqahwa, id d-ijbed baba-s n uqcic i baba-s n teqcict 

bɣiɣ ad ssutreɣ yelli-ik u ad as-d-isemmi isem-is, i mmi u ad as-d-isemmi kif kif isem-

is, syin akin as-yini baba-s n teqcict tura acu d ak-d-iniɣ nekki kra ḥaca welliɣ ɣer 

uxxam ad heḍreɣ, lmuhimd nekki ay dak-d-yerr s lexber , baba-s n uqcic as-yini ad d-

yefk rebbi tazmert d talwit d lxir ncallah . 

- Nekki: Acu ixeddem baba-s n teqcict mi did-yaweṭ ɣer uxxam? Imenhu ihedder? 

- Nettat: Mi did-yaweṭ ɣer uxxam id d-yaɣer i tmeṭṭut-is as-yini ass-a heḍren-d ɣef yelli-

m u as-yini menhu-t acu ixeddem uqcic-nni, as-yini ruḥ hḍer-as ma yella diqbel neɣ 

xaṭi, yemma-s n teqcict ad truḥ as-tini I yelli-s, atan heḍren-d fell-am mmi-s n flan 

uflanini-d ma  ad tqeblet neɣ xaṭi, as-tini nekki qebleɣ ẓrem kunwi amek aken tebɣam 

atan anken, ad teqqel yemma-s as-tini acu I as-d-tenna,syin baba-s n teqcict adiruḥ ad 

yesseqsi ɣef twacult n uqcic-en ma yella d lεali-tt, yerna ɣef uqcic-en ma yella 

daxeddam mačči d aṣekran ma tella aditkel as-yefk yelli-s neɣ xaṭi. 

- Nekki: Melmi as-iterra lexber yeṭṭulay neɣ xaṭi? 

- Nettat: Ass mi disseqsi fell-as dayen, ad iẓer d mmi-s n twacult yelhan yerna yestahel ad 

yawi yelli-s ad yaɣer s tilifun i baba-s n uqcic-en neɣ win waḥid yehḍer deg tazwara ad 

mlaqan anida mlaqan deg tazwara. 

Akken as-yerr s lexber ma yella qeblen neɣ uhu yettɣimay azal n 15 n wussan, neɣ ma 

yebƐed uqcic-en yeṭṭewwil cwiṭ akken ad yessqsi mliḥ mačči ad yefk yelli-s anka kan, 

ilaq asmi ad tt-yefk ad yetthenni. 

- Nekki: Mi dimlaqan acu heddren? 

- Nettat: Mi di mlaqan as-yini baba-s n teqcict mebruk fell-ak fell-i, acu d ak-d-iniɣ nekki 

mala d nuhni mmeqbalen mmeɛğaben I lbaɛeṭna; yerna msefhamen, ma d nekk d cekk 

ditebbaɛen, ma d baba-s n uqcic as-yini wallah ar tesɛit lḥeq nekni ditbbaɛen dayen 

anissi ah ɣ-nnan dinruḥ dayen, as-yini adikemmel rebbi s lxir, ncallah i nerbeḥ fell-asen. 

Adiwenni 3: Zahiya 31 n yiseggasen. 

- Nekki: Menhu i d-yusan asmi am-xeṭben? 

- Nettat:Tusa-d temɣart-iw, amɣar-iw, yiwen n ulus-iw d tmeṭṭut-is d sin nniṭen ḥzewǧen, 

rebεa n εmum-is d lxalat-nsen d xali-s d leεyal-is d xalti-s,snat n tlusatin-iw akked 

urgaz-iw I yebɣan ay yi-xṭeb 

- Nekki: Acu I amd-wwin did-sen? 

- Nettat: Ass-nni wwin-d did-sen tlata iḍebsiyen n unguld leḥlawat d lkawkaw d ugusim d 

lgazuz ,lbanan d tdellaεt d tjeǧǧigin akked iselsa n lemlak amenzu 

- Nekki: Mi di d-awṭen anwa i hen-yettlaqan? Acu asen-heddren? Acu awen-d-terran? 

- Nettat: Ahen-yettlaqan baba d wayetma akked yemma, asen-inin ansuf yis-wen, 

nessaram ad tilim d iseεdiyen, ma d imawlan n yisli ad-inin nessaram ad nerbeḥ fell-

awen. 

- Nekki: Ttassen-d imawlan nurgaz-im ɣer uxxam-nwen uqbel tamɣra? 

- Nettat: Ih; ttasn-d maca mačči dinna kan, ttasen-d ass n lğanaza akked laɛyud 

tameqqrant d tmeẓẓyant, mi di yili umaṭun, mi diyili tmeɣra, mi di yili temẓurt….. 

- Nekki: Argaz-im yettas-d uqbel ad tẓewğem neɣ xaṭi? 

- Nettat: ih; yettas-d ass-nni mi iyi-xṭeb, ydeg laɛyud neɣ ma yella kra deg uxxam-nneɣ 

ad d-yas netta dimawlan-is. 

Adiwenni 4: Safiya 29 n yiseggasen. 

- Nekki: Argaz-im tessnet-it uqbel ad tzewğet neɣ xaṭi? 

- Nettat: Ih, lliɣ ssneɣ-t yessen-iyi, lliɣ xeddmeɣ did-s deg tɣiwant. 

- Nekki: Ttawin-amdd lemlak deg leɛyud? Acu am-d-ttawin? Menhu i d-yettasen? 

- Nettat: Ih ttasen-d deg lɛid ameẓẓyan d lɛid ameqqran,tettas-d temɣart-iw dumɣar-iw d 

tlust-iw, alus-iw d uxṭib-iw, ttawin-iyi-d deg lɛid ameẓẓyan tabalizt deg-s lqecc, ad naf 

snat n leḥwayeğ n daxel, taqrabt n ufus, lqecc atrar, takebbuḍt-is, tasebbaḍt, sin 

iximaren, sin imendilen, taqenduṛt txaṭ, rriḥa, tiṣabunin, snat n lḥenni d snat n tqendar 

yiwet i yemma ṭayeṭ i nanna, waha ayen i d-tawin i nekki; wwin-d daɣen lgazuz, lbanan 

neɣ ččina neɣ tiẓurin. 

Ma deg lɛid ameqqran yefka-iyi-d idrimen yernay-d taqnduṛt, d rriḥa, dusebbaṭ, lḥenni, 

kif kif taqnduṛt i yemma akked nanna, rnan-d taɣruḍt n yikerri. 

- Nekki: Acu asen-tesrusayem d lmakla? 

- Nettat: Mi did-leḥqen di qqimen d imawlan-iw, ma wwṭen-d lmaḥel n lfeṭur as-nexdem 

Ifeṭren, syin mi difeṭreniqqlen iqqimen ad heḍren, almi d lmaḥel n lqahwa ad tt-nawi.    

- Nekki: Mi diwellin yella ayen asen terram neɣ xaṭi? 

- Nettat: Ih, mi dibɣun iwellin asen-rreɣ sin iḍebsiyen n ungul d tqendurt i temɣart-iw d 

yidrimen i tlust-iw d kra d tğağet n lgazuz ha-t-a acu nterra. 

Adiwenni 5: Suhila 25 n yiseggasaen. 

- Nekki: Wwin-am-d imensi iqefafen ass-nni mi tzewğet? 

- Nettat: Nekki mi zeweğeɣ ḥa wwin-iyi-d imensi iqefafen, fkan-d idrimen i baba, zik 

ttawin-d ma yella d tura ala didrimen ay ttaken. 

- Nekki: Imala ula d leğhaz ḥa wwin-am-d? 

- Nettat: Awah; wwin-iyi-d, mazal al tura ttawin leğhaz ḥa yeqqim wansay-a. 

- Nekki: Melmi am-d-ttawin? Menhu ad d-it-yewwin? Acu am-d-wwin? 

- Nettat: Wwin-iyi-d tameddit ɣef 17h dasawen, tettawi-d ultma-s talust-iw, laɛyal n gma-

s tanuḍt-iw, leɛyal n ɛammi-s, εamt-is, xali-s d tlata n teqcicin sebḥent-d i urgaz-iw, sin 

n wayetma-s, argaz wletma-s d mmi-s n tnuḍt-iw. 

Ma d ayen i d-wwin did-sen d tabalizt n yiselsa, aqfṭan usedder d usebaṭ-is, lqecc atrar, 

rriḥa, asebbaṭ, lqecc n daxel, ṣṣabun, lḥenni akken daɣen d uqeffu n lḥenni ad naf  deg-s 

lḥenni taqessult,tasumta, ticemmaɛin, aman n zher d temtunt, d leḥlawat dayen kan. 

- Nekki: Acu am-xeddmen?  



Tijenṭaḍ 
 

63 
 

- Nettat: Mi d-leḥqen lliɣ nekk deg texxamt-iw lsiɣ taqndurt n leqbayel, xedmeɣ amendil 

ɣef uqerruy-iw, ma yella d nuhni tlaqan yemma d leɛyal n gma d ultma tanuṭ-iw tewwi-

d  aqeffu n lḥenni ɣer texxamt anida lliɣ, ma d tidak-nniṭen rrant anida llan imaɛraṭ d 

tzeqqa inebgiwen, syin mi qqimen cwiyya uṭren-d tqehwan, syin qlen ɣer tzeqqa 

inebgiwen  tusa-d ultma d ṭnuḍt-iw akked gma ameẓẓyan ad-iyi-ṭṭef afus akken adaliɣ 

ɣur-sen akken adqqneɣlḥenni,mi wwṭeɣ rriɣ qqimeɣ ɣef usɣim nekki d yemma syin 

wwin-d aqeffu-yen sersen-it  tanuṭ-iw teldi-it tekkes-d ticemmaɛin tcaɛlint yiwet tefka-

as-t  immi-s ṭayeṭ i mmi-s n gmayiwen yeqqim deg ccuka wayeṭ deg ccuka-nniṭen 

- Nekki: I kemm mi di wellin, acu txeddmet? 

- Nettat: Nekki mi di wellin iqfafen tsedirɣed. 

- Nekki: Acḥal n yiberdan i tettseddiret?  

- Nettat: Seddreɣ-d ṭam (8) n yiberdan yal abrid s yiselsa  yemgaraden ɣef widak uqbel 

Adiwenni 6: Sliman 39 n yiseggasen. 

- Nekki: Tḥeṭret mi di qṛan lfatiḥa a sliman? 

- Netta: Ih; ḥeṭreɣ yerna acḥal n yiberdan, bekri d baba ma d tura d nekki acku yemɣur ur 

yezmir ani, d nekki i d ameqqran n wexxam d nekki ay truḥen. 

- Nekki: D acu umi teqqarem ccerṭ? 

- Netta: D lmelzum n teqcict, didrimen ara ddmen imawlan n teqcict mi di fakken leqṛaya 

n lfatiḥa, d baba-s n yisli ad as-yefk idrimen i baba-s n teslit. 

- Nekki: Acḥal n yidrimen i tettakem? 

- Netta: Ḥancerreṭ bezzaf nebɣa kan ad neǧ leɛwayed n zik i d-ǧǧan lejdud-nneɣ zik, mi 

mačči am zik, kul yiwen acḥal i ccerṭ xemsemyatalef dasawen. 

- Nekki: Tzemret ayi-d-tinit amek tettili tɣuri n lfatiḥa? 

- Netta: Deg tazwara ad ruḥen imawalan n weqcic baba-s d netta Ɛammi-s d gma-s 

ameqqṛan, akked imawlan n teqcict, baba-s d ɛammi-s d xali-s d gma-s, ad mlaqan deg 

tmesgida, akked ccix; ad qqimen, ad yebdu ccix ad yehder syin ad yeqra lfatiḥa, nuhni 

ad tḥessen, mi difakk dayen asen-yedɛu s lxir d lehna, syin ad ɛeddin ɣer ccerṭ, ad 

yeddem baba-s n weqcic idrimen ahen-isers ɣef ṭṭabla, ma d baba-s n teslit ad yeddem d 

ayen kra kan.    

Adiwenni 7: Γaniya 27 n yiseggasen. 

- Nekki: Mi tefɣet seg uxxam n baba-m tekkit ddaw ufus-is neɣ xaṭi? 

- Nettat: Ih, ass-nni mi fɣeɣ kkiɣ ddaw ufus n gma ameqqṛan mačči ddaw ufus n baba, 

ass-nni mi zwǧeɣ baba yella yeɛfa rebbi fell-as. 

- Nekki: I wacu i tekkit ddaw ufus-is? 

- Nettat: D lɛada xeddmen-it am tura am zik, mi ad tfeɣ teslit seg uxxam n bab-as 

tetteffaɣ s sser d yiseɣ, seg tewwurt n beṛṛa maṭi n uxxam gma ameẓẓyan yeqqim dinna 

iqeteε(yugi)-as ad teffeɣ alamma as-yefka idrimen akken ad iruḥ ad tt-yawi axxam-is. 

- Nekki: Acḥal n yidrimen as-yettak? 

- Nettat: yefka-as mitin alef. 

- Nekki: Deg wacu am-wwin? 

- Nettat: Ass-nni mi bɣiɣ ad fɣeɣ wwin-iyi deg tkerrust. 

- Nekki: Argaz-im ay d-yusan am-yawi neɣ xaṭi? 

- Nettat: Ih; d argaz-iw ay d-yusan, d netta iyi-ssufɣen seg uxxam n baba. 

- Nekki: Melmi am-wwin tanezzayt neɣ tameddit? 

- Nettat: Ass-nni wwin-iyi tameddit ɣef rrebɛa n tmeddit. 

- Nekki: Acu telsit ass-nni mi tefɣet? 

- Nettat: Mi bɣiɣ ad fɣeɣlsiɣ, taqendurt d tacuraqt (tamellalt). 

Adiwenni 8: Nadiya 28 n yiseggasen. 

- Nekki: Ass-nni mi tzewǧet tmecṭet ɣer tḥeffaft (tanersant) neɣ uhu?  

- Nettat: Ih; ass-nni n tmeɣra-iw ruḥeɣ ɣer tḥeffaft mecṭeɣ-d ass-nni lexttubiyya rniɣ ass-

nni mi bɣiɣ ad ffɣeɣ.  

- Nekki: Acu tewwit did-m ass-nni mi tefɣet? 

- Nettat: Ass-nni mi ffɣeɣ wwiɣ did-i tabalizt deg-s iselsa n yal ṣṣenf i uxxam, ṭayeṭ d 

iselsa n atraen i tuffɣa ɣer beṛṛa, d seddis n tsumtiwin, d tbalizt n iserfiṭen, d ṣṣabun d 

rriḥa, d tegruma n yisebbṭten widak n tuffɣa d uxxam d widak s wacu i d-seddreɣ d 

tqendaṛ ul xaṭani d tqendar n ufraq d tduli setta n ẓẓwar, tlata n tgertal wiyyaha i d 

lqecc, akken daɣen rebɛa n iṭebsiyen n tẓidanin d wayeṭ deg-s yal taɣawsa d baqlawa, 

nekki ass-nni mi bɣiɣ i fɣeɣ ahen-newwi, mi llan widak ahen-yettawin s umayen neɣ 

teltiyyam. 

- Nekki: Menhu am-iṭefren ass-nni? 

- Nettat: Ass-nni mi fɣeɣ tettbeɛ-iyi ɛamti snat n yisetma, d gma dlaɛyal-is, xali, xalti, 

tiqcicin n ɛammi d snat n tmeddukkal-iw, tebɛen-iyi bezzaf mačči am zik ttruḥen drus.  

Adiwenni 9 : Yasmina 26 n yiseggasen. 

- Nekki: Ayweq tzewğet? Anida txedmet tamɣra-im? Tewwit did-m angul ass-nni mi 

tefɣet? 

- Nettat: Zewğeɣ ilindi ɣuct 2019, nekki tamɣra-iw xedmeɣ-tt deg tzeqqa n lfuruḥ mačči 

deg uxxam, acku ur nesεi ani listaɛ deg uxxam. 

Ih, wwiɣ did-i angulwwiɣ ukkuẓ n yiṭebsiyen, akken d wayeṭ ixleṭ d tiẓiḍanin, d wayeṭ n 

lbaqlawa. 

   -      Nekki: I wacu ad t-wwit? 

- Nettat: wwiɣ-t acku d lƐada, ufiɣ imawlan-iw akked taddart-iw xeddmen-tt,taqcict mi 

ara tebɣu ad tezweğ, yerna tura taqcict ilaq ad tawi mačči am zik ul ttawint ani 

angul,akken daɣen widak as-d-yekkan i wergaz-iw ttrajan aya nekki am ṭiyyaṭ, ass-nni 

ssbeḥ fkiɣ-as-t i temɣart-iw akken asen-tefk ad tqahwan yis-s mad wayeṭ ad asen-tefk 

azuḥ azuḥ i lğiran, akken d widak as-d-yekkan. 

- Nekki: Mi tewwṭet ɣer uxxam n urgaz-iw anwa am-d-ilaqan? S wacu am-d-laqan? 

- Nettat: mi wwṭeɣ temlal-iyi-d temɣart-iw, tewwi-d did-s taɣerbalt. 

- Nekki: Acu yellan deg-s? Acu txeddmet kemmi?  

- Nettat: deg-s tiẓiḍanin, kawkaw, agusim, lluz, ṭṭmer, akken d ufenğal deg-s tamemt 

dayen, sin tefkay-d temɣart-iw taɣenğawt n tamemt i nekki akk d urgaz-iw tayeṭ i nettat, 

syin ddmeɣ-d leḥlawat deg uɣerbal ṭeyyreɣ-int ɣer deffir anida llan medden am 

imqqṛanen am imcṭuḥen, syin kecmeɣ ɣer tzeqqa, rriɣ qqimeɣ yusa-d argaz-iw yekkes-

iyi ɣef uqerruy-iw, wwin-iyi-d aqcic ameẓẓyan sɣimen-itt ɣef yirebbiw, syin usan-d 

imawlan n urgaz-iw akk imawaln-iw ad nexdem tiwlafin. 

Adiwenni 10: Tiziri 40 n yiseggasen. 

- Nekki: Anwa i d-iteddun sdeffir n teslit? Mazal-in am zik ttnusen? 

- Nettat: Tura wid i d-iteddun deffir n teslit llah ibarek ttruḥen bezzaf tura ula d 

imeẓẓyanen ttruḥen mačči am zik, mi lembat ul tnusen-ani ttwellayen-d meṛṛa mi di 

ttƐeccin, dayen tettɣima ultma-s d leɛyal n gma-s d yemma-s d ɛammi-s akken ad ḥeṭren 

i ungul, mi difakk dayen did-wellin. 

- Nekki: Menhu i cennun d tilawin neɣ d irgazen? 

- Nekki: Ttawin-d (dj), mačči d tilawin mačči d irgazen ay cennun. 

- Nekki: Lmakla i xeddmen deg tmeɣra am zik am tura neɣ uhu? 

- Nettat: Awah, awah, mačči kif kiflmakla i xeddmen zik d tura, tura xeddmen claṭa; 

ccerba; leǧwaz uzemmur; llan xeddmen seksu; llubiya; tajilbant; aksum tiqejjarin n 

iyuẓaṭ ; lgazuz;  lbanan neɣ tiẓurin, tifirest…..atg 

- Nekki: Acu txeddem teslit ass-nni ṣṣbaḥ-is? 

- Nettat: Ass-nni n ṣṣbaḥ as-tefk temɣart-is ad texdem ayen as-iɛeğben maca deg-s 

tamtunt ama d lesfenğ, taḥbult n temellalin, tiɣrifin dayen kan. 

- Nekki: I wacu lmakla-en ilaq ad tili deg-s temtunt? 

- Nettat: Ilaq ad tili d taɣawsa deg-s tamtunt akken ad tali temtunt-is, d ansay yella 

xeddmen-it mazal ar tura nxeddem-it. 

Adiwenni 11: Tilelli 25 n yiseggasen.  

- Nekki: Ass n tmeɣra-im menhu i ɛerṭen? 

- Nettat: Ass n tmeɣra-iw deg taddart-iw ay ɛerṭen d yemma d mmi-s n uletma, ma d 

widak ibeɛden maṭi yeɣṛa-asen baba s tilifun, llan daɣen nxeddem-asen tikerḍiwin. 

- Nekki: Acḥal n wussan i tekka tmeɣra-im? 

- Nettat: tameɣra-iw tekka ukkuẓ n wussan.  

- Nekki: Acu ditinit ɣef zwağ n tura? 

- Nettat : zwağ n tura yefti yerna d lɛal-it, taqcict tessen aqcic, taqcict ma yella teqra 

tfukk-d leqṛaya-s tufa axeddim d taxeddemt, ayen tebɣaad taf. 

Adiwenni 12 : Saɛida 27 n yiseggasen. 

- Nekki: Rran-am-d sebɛiyyam neɣ xaṭi? 

- Nettat: Ih, rran-iyi-d sebɛiyyam. 

- Nekki: Acu am-d-wwin mi d-usan? Anwa i d-yusan? MelmiI d-usan? 

- Nettat: Wwin-d aksum, lfakiyya, lgazuz, rnan-dI nekk taqenduṛt d ẓẓawra, tusa-d 

yemma d baba, d gma d leɛyal-is, ɛammi d ultma dayen kan, usan-d ɣef 13 n tmeddit. 

- Nekki: Ass-nni acu txedmet kemmi? 

- Nettat: Ass-nni d nekki ay xedmen lmakla akken ad tɛeccin imawlan-iw akked imawlan 

n urgaz-iw waḥid widak i d-ɣran (luεan). 

- Nekki: ttnusen neɣ xaṭi? 

- Nettat: Ala ḥa ttnusen twellayen, mi di tɛeccin ad wellin. 

- Nekki: Acu ditinit ɣef zwağ n zik d tura? 

- Nettat: Zwağ n zik nekki wallah mazriɣ, mi amek ay d-ḥkan win n tura xir anka ay 

ttwaliɣ nekki. 

 

• Ammud n yisefra:  

                     Deg uḥric-a negmer-d kra n yisefra i d-ttawint tlawin deg tmeɣriwin deg lɛerc 

n At Buɛisi acu kan dayen zik ay tawint tlawin mala tura ur tawin ara. Mgaraden 

isefra-ya ɛlaḥsab n tgnatin, llan wid i yettawin ɣef yisli d teslit. Llan daɣen isefra-

nniḍen i d-yettawin ɣef leḥenni.  

• Asefru-ya d win i d-ttawint tlawin mi ara xeddment cɣel deg 

tmeɣra am d isli am tislit: 

▪ Ad saliɣ fell-ak anbi ass-a d larebɛa cahed n tama tağdit tan n rabɛa 

Sali ɛala rasul Allah netta mulana. 

▪ Ad saliɣ fell-ak anbi ass-a d lexmis cahed n tama tağdit ẓeṭṭan ɣer ixf-

is Sali ɛala rasul Allah netta d warraw-is. 

▪ Ad saliɣ fell-ak anbi ass-a d letnayen cahed n tama tağdit yeẓṭan ɣef 

berdayen Sali ɛala rasul Allah netta d ğebrayen. 

▪ Ad saliɣ fell-ak anbi ayur n kuyas ay diwsan yecbabat ay tukras 

cekrɣawen alwacul ayaraw uɣilas.  

▪ Ad saliɣ fell-ak anbi ayur n dima ay diwsa yecbabat ayteɛedda, 

cekrɣawen ayaraw n tenina.      

▪ Ad saliɣ ɣef anbi ay ayur n sebeḥ ay diwsan deg cebabat n lɛedda 

messaleḥ, cekreɣawen alwacul arraw urabeḥ.1 

• Acekker n yesli: 

Sers-d tasumta 

Tasumta n nwar 

Agezyan yesli 

Mmi-s lekbar 

Sers-d tasumta 

Tasumta n ṭaḍuṭ 

                                                           
1. (Ḥuriya) Yusfi, 58n yiseggasen. 

Agezyan yesli 

Lbaz abeztut 

Sers-d tasumta 

Tasumta laḥrir 

Agezyan yesli 

mmi-s wetbir2 

• Tibuɣarin ɣef lḥenni: 

Awi-d afus-ik 

Afus ayeffus 

Ad yeqqen lḥenni 

Lbaz amekyus 

 

Lexwal d izmawen 

Aḥerbi ur yettrus 

Aḥerbi ur yettrus 

S sɛaya n twacult 

Acemma ur ixus 

 

Sers-d tirbutin 

A lall lqed ikeysen 

Tidma ayen din 

Ɣef twenza d ibzimen 

                                                           
2. (Ḥada) Mirabṭi, 70 n yiseggasen. 

Lferḥ bu taɛyunin 

Yuklal ixeffa n ifassen 

S lfeḍl-ik ay aḥnin 

Σamra-s axxam d lwacul3 

 

Bru-d i wemzur timceṭ 

I d am-yefka lbext teṭfet-t 

Ixef n cbabat tuɣet-t 

Ad am-negzem tasɣart-im 

S leɛmara n wexxam-im 

Ad yeqqen lḥenni 

      

Lbaz imula 

Lmetred yers-d 

Taẓerbit teṭleq 

Ad yeqqen lḥenni 

Mmi-s n ḥada 

Sers-d lḥenni 

 

Ad yeḥder rebbi 

D Nnabi ameɛzuz 

Lḥenni ad t-yeqqen wecbiḥ 

                                                           
3. (Ḍawiya) Yusfi, 79 n yiseggasen. 

A lglba bu leknuz4 

• Asefru ɣef lḥenni: 

Leḥenni lmedquq 

I d-yekkan di sseq 

Ad texddem teslit 

Yelli-s umeḥduq 

                                 

Lḥenni yeddzen 

S ṭbel d idehzen 

Ad texddem teslit 

Yelli-s n yergazen 

 

• Izli ɣef lall n tmeɣra: 

                                        Allal n tmeɣra atiṭ n tsekkurt lxallat uɛrent amakrent taciwt. 

                                        Ayitri n sbeḥ afus n lwerd ma yefteḥ serse-d alqahwa timiğa   

tebuḥbeḥ.  

                                        Llal n tmeɣra tiqcert n ugusim. 

                                        Taswit mitin n lgelba d adrim. 

                                        Win amiksben wallah ur indim5. 

 

 

                                                           
4 . (Lwiza) budwi, 58 n yiseggasen. 
5 . (Zulixa) Bufudi, 58 n yiseggasen. 

• Ammud n yinzan: 

- Zwağ n laɛmum am seksu ur nɣum. 

- Zwağ n laɛmum, d tasga n lehmum. 

- Zwağ n laɛmum d iri-t d ağgu n tiqit. 

- Taqcict ur neğwiğ, d sseɛd-is i yettnuren.6 

- Axeṭṭeb i yell-ik, ur xeṭṭeb i mm-ik. 

- Ncebbeḥ, gaman ad dasen, suffɣet albarud ay iɛessasen. 

- Taqcict am temẓin, ad t-emɣi deg waɛraben, ad tt-ččen laqbayel. 

- Argaz yeqqim yexxam, ad yesreɣ abernus-is neɣ ad as-ibru i tmeṭṭut-is.7  

 

                                

   

 

 

 

                                                           
6 . (Ṭawes) Bulekwan, 86 n yiseggasen.  
7. (Um Lhana) mɛzuzi, 61 n yiseggasen.   

Tugna 1 : Imensi iqeffafen umi qqaren ikerri aqeffaf tawin-it ɣer uxxam n teslit, tugna-

ya xedmeɣ-tt seg tugna deg yiwen n uxxam mazal asɛan tugniwin n zik. 

Tugna 2 : Amek tawin imawlan n yesli tislit ɣer uxxam-nsen ɣef uɣyul, akk ula d 

tugna-ya xedmeɣ-tt seg tugna. 

Tugna 3 : D tin id t-biyinen amek xeddmen laɛqed deg tɣiwant, anida ḥeḍreɣ ass 

10/09/2020. 

           Tugna 4: Tagella ara ččen axxam n teslit d yimaɛraḍen ass wis sin n tmeɣra, anda 

ḥeḍreɣ ass 25/09/2020. 

Tugna 5: Tagella ara ččen imawlan n teslit ass mi ara ruḥen ɣer uxxam n yesli, anda 

ḥeḍreɣ ass 26/09/2020. 

Tugna 6: Leğhaz d uqfu n leḥenni i as-d-wwin i teslit ass n tmeɣra-s deg yiḍ akken ad 

s-qnen leḥenni ɣef 20h n yiḍ, ass 25/09/2020. 

Tugna 7: Taqndurt tamellalt (la robe blanche) s wacu ara teddu teslit ɣer uxxam n 

urgaz-is i as-ten-id win deg leğhaz, ass 26/09/2020. 

 

 



79 
 

 

.  

 

 

 

     Tugna 8: Tiẓidanin i tettawi teslit yid-s mi ara tawin ɣer uxxam n urgaz-is, i wakken ad 

tefreq tmeɣart-is i yinebgawen, ass 27/09/2020. 

Tugna 9: Tislit mi ara teffeɣ daw ufus n bab-as, ass 26/09/2020.  

Tugna 10: Takerrust tt-wacebbḥ s lwerd s wayes ara win tislit, ass 26/09/2020. 

Tugna 11: Taɣerbalt s wacu tt-laqa yemm-as n yisli tislit-is, ass 26/09/2020.  

Tugna 12: (la pièce montée) d wadeg anda ara qqim yesli  d teslit akken  ad xeddmen 

tixutam ɣef 23h, ass 26/09/2020. 

 



                                                                                                                    Agzul 
 

 Agzul : 

                            Deg tezrawt-iw i imugen ɣef urmud n zwağ gar zik d tura deg Lɛerc n At Buɛisi 

i bḍiɣ ɣef kraḍ n yixfawen igejdanen. 

                            Ixef amenzu d aḥric n tesnarrayt deg-s id wwiɣ awal ɣef usentel-iw. D wamek 

id ferneɣ Lɛerc i nga tazrawt-iw d yisw-is. Sin akken arniɣ meslayɣ-d ɣef tarrayt n 

tsastant arnu ɣef wayen id fkiɣ tiktiwin ɣef yimsulɣ. Sin meslayɣ-d ɣef uguren id 

mlaleɣ deg tsastant i nga. 

                            Ixef wis sin deg-s id meslayeɣ ɣef Lɛerc n At Buɛisi s telqi, acku awiɣ-d awal 

ɣef umezruy-is , tilisa i tettabaɛ. meslayɣ-d daɣen ɣef tdamsa d usɣurbez-ines. 

                            Ixef wis kraḍ aḥric n tesleḍṭ deg-s meslayɣ-d ɣef zwağ n zik d win n tura d 

ubeddel i yellan gar-asen. Seld ariɣ-d ɣef useqsiy-iw agejdan amek id yettili zwağ zik 

akked tura, d acu d abeddel id yellan deg-s.  

 

 Awalen n ttsura: 

                        Zwağ, lexṭubiyya, lfatiḥa, leɛqed, abarek( aḥenni), ccerṭ, lḥenni, ssbeḥ.   


	Timetti leqbayel d tin yesԑan aṭas n wansayen d isekkiren, ɣas akken nwala tegnatin n lferḥ ad izamulen n wansayen-a. ɣef waya fkiɣed aseqsi: Amek id-yettili zwaǧ zik akked tura? Dacu d abeddel i d-yellan deg-s?

